
花间集序

武德军节度判官欧阳炯撰


镂玉雕琼
[1]

 ，拟化工而迥巧
[2]

 ；裁花剪叶，夺春艳以争鲜。是以唱云谣则金母
[3]

 词清，挹霞醴
[4]

 则穆王心醉。名高《白雪》，声声而自合鸾歌
[5]

 ；响遏行云，字字而偏谐凤律
[6]

 。《杨柳》《大堤》之句，乐府相传；《芙蓉》《曲渚》之篇，豪家自制。莫不争高门下，三千玳帽之簪
[7]

 ；竞富樽前，数十珊瑚之树
[8]

 。则有绮筵公子，绣幌佳人，递叶叶之花笺，文抽丽锦；举纤纤之玉指，拍按香檀。不无清绝之辞，用助娇娆之态。

自南朝之宫体
[9]

 ，扇北里
[10]

 之倡风。何止言之不文
[11]

 ，所谓秀而不实。有唐已降
[12]

 ，率土之滨，家家之香径春风，宁寻越艳
[13]

 ；处处之红楼夜月，自锁嫦娥。在明皇朝
[14]

 ，则有李太白应制
[15]

 《清平乐》词四首，近代温飞卿复有《金筌集》。迩来
[16]

 作者，无愧前人。

今卫尉少卿字弘基
[17]

 ，以拾翠洲边，自得羽毛之异；织绡泉底，独殊机杼之功
[18]

 。广会众宾，时延佳论。因集近来诗客曲子词五百首，分为十卷。以炯
[19]

 粗预知音，辱请命题，仍为序引。昔郢人有歌《阳春》者，号为绝唱，乃命之为《花间集》。庶使西园
[20]

 英哲，用资羽盖之欢；南国婵娟，休唱莲舟之引
[21]

 。

时大蜀广政三年
[22]

 夏四月日序。


温庭筠 六十六首


温庭筠（约812—866），本名岐，一名庭筠，字飞卿，文思敏捷，凡八次叉手而八韵成，又号“温八叉”。并州祁县（今山西祁县）人，出生于没落贵族家庭，数举进士不第，傲视官场、放浪不羁，一生不得志，后流落而死。诗词俱佳，诗与李商隐齐名，时称“温李”。词与五代韦庄并列，又有“温韦”之称，被认为是唐词第一人，艺术成就达到了唐一代词之巅峰，被尊为“花间派”之鼻祖。

五代 南唐/顾闳中/韩熙载夜宴图（局部）


菩萨蛮

其一

小山重叠金明灭，
[1]

 鬓云欲度
[2]

 香腮雪。

懒起画蛾眉，弄妆梳洗迟。





照花前后镜，花面交相映
[3]

 。

新帖绣罗襦
[4]

 ，双双金鹧鸪
[5]

 。

其二

水晶帘里玻璃枕，暖香惹梦鸳鸯锦。

江上柳如烟，雁飞残月天。





藕丝秋色浅，
[6]

 人胜
[7]

 参差剪。

双鬓隔香红
[8]

 ，玉钗头上风
[9]

 。

其三

蕊黄
[10]

 无限当山额，宿妆
[11]

 隐笑纱窗隔。

相见牡丹时
[12]

 ，暂来还别离。





翠钗金作股，钗上蝶双舞。

心事竟谁知，月明花满枝。

其四

翠翘金缕双鸂鶒
[13]

 ，水纹细起春池碧。

池上海棠梨，雨晴红满枝。





绣衫遮笑靥，烟草
[14]

 粘飞蝶。

青琐
[15]

 对芳菲，玉关
[16]

 音信稀。

其五

杏花含露团香雪，绿杨陌上多离别。

灯在月胧明
[17]

 ，觉来闻晓莺。





玉钩
[18]

 褰
[19]

 翠幕，妆浅旧眉薄。

春梦正关情
[20]

 ，镜中蝉鬓轻。

其六

玉楼明月长相忆，柳丝袅娜春无力。

门外草萋萋，送君闻马嘶。





画罗金翡翠，
[21]

 香烛销成泪。

花落子规
[22]

 啼，绿窗
[23]

 残梦迷。

其七

凤凰相对盘金缕，
[24]

 牡丹一夜经微雨。

明镜照新妆，鬓轻双脸长
[25]

 。





画楼相望久，栏外垂丝柳。

音信不归来，社前
[26]

 双燕回。

其八

牡丹花谢莺声歇，绿杨满院中庭月。

相忆梦难成，背窗灯半明。





翠钿
[27]

 金压
[28]

 脸，寂寞香闺掩。

人远泪阑干
[29]

 ，燕飞春又残。

其九

满宫明月梨花白，故人万里关山隔。

金雁
[30]

 一双飞，泪痕沾绣衣。





小园芳草绿，家住越溪
[31]

 曲
[32]

 。

杨柳色依依，燕归君不归。

其十

宝函
[33]

 钿雀金鸂鶒
[34]

 ，沉香阁上吴山碧
[35]

 。

杨柳又如丝，驿桥春雨时。





画楼音信断，芳草江南岸。

鸾镜
[36]

 与花枝，此情谁得知。

其十一

南园满地堆轻絮，愁闻一霎清明雨。

雨后却斜阳，杏花零落香。





无言匀睡脸，枕上屏山
[37]

 掩。

时节欲黄昏，无憀
[38]

 独倚门。

其十二

夜来皓月才当午
[39]

 ，重帘悄悄无人语。

深处麝烟长，卧时留薄妆。





当年还自惜，往事那堪忆。

花露月明残，锦衾知晓寒。

其十三

雨晴夜合
[40]

 玲珑
[41]

 日，万枝香袅红丝拂。

闲梦忆金堂，满庭萱草
[42]

 长。





绣帘垂[image: 造字]
 
[43]

 ，眉黛远山
[44]

 绿。

春水渡溪桥，凭栏魂欲消。

其十四

竹风轻动庭除
[45]

 冷，珠帘月上玲珑影。

山枕
[46]

 隐秾妆
[47]

 ，绿檀金凤凰
[48]

 。





两蛾
[49]

 愁黛浅，故国吴宫远
[50]

 。

春恨正关情，画楼残点声
[51]

 。




[1]
 “小山”句：描写女子妆容。小山重叠，形容发髻层次。金明灭，形容头饰斑斓。一说描写屏风，画屏在晨曦照映下忽明忽暗。




[2]
 欲度：形容鬓发掠过雪白的脸庞。




[3]
 花面交相映：指前后镜影射下，镜中的花与女子脸庞交相辉映。




[4]
 襦（rú）：短袄。




[5]
 鹧鸪（zhè gū）：雉科野禽，其鸣声似“行不得也哥哥”，故古诗词中多以“鹧鸪”作为表达恋人间离别愁绪的象征。




[6]
 藕丝秋色浅：指女子衣裙颜色。




[7]
 人胜：人形首饰。古俗于正月七日（人日）剪彩为人形，戴在头上。




[8]
 香红：指花。




[9]
 风：颤动。




[10]
 蕊黄：即额黄，额部涂黄（染画）。六朝至唐的一种妇女妆容。




[11]
 宿妆：隔夜妆。




[12]
 牡丹时：牡丹开花的时节，即暮春。




[13]
 鸂鶒（xī chì）：一种水鸟。翠翘指鸂鶒之尾。金缕形容鸂鶒身上花纹。




[14]
 烟草：指春草细柔如烟。




[15]
 青琐：指古代豪宅门窗上的雕花装饰。因以青涂之，故称青琐。




[16]
 玉关：玉门关。此处代指边关。




[17]
 月胧明：月色朦胧。




[18]
 玉钩：玉制的帐子挂钩。




[19]
 褰（qiān） ：挂起。




[20]
 关情：涉及、牵连别后的情思。




[21]
 画罗金翡翠：罗帏上画有金色的翡翠鸟。




[22]
 子规：杜鹃鸟，其鸣声似“不如归去”。




[23]
 绿窗：此处代指闺人居室。




[24]
 凤凰相对盘金缕：描写衣上盘绣着成双的金色凤凰。




[25]
 双脸长：言人瘦。




[26]
 社前：社日之前。此处指立春后的春社。




[27]
 翠钿：以翠玉镶嵌的金首饰。




[28]
 压：遮掩。




[29]
 阑干：眼泪纵横的样子。




[30]
 金雁：绣衣上的金雁图案。




[31]
 越溪：相传为越国美女西施浣纱之溪。




[32]
 曲：深隐处。




[33]
 宝函：枕头。




[34]
 钿雀、金鸂鶒：皆为枕头边的嵌金头饰。




[35]
 “沉香阁”句：登阁远眺，吴山碧色。沉香阁，泛指精美的亭阁。吴山，即胥山，浙江杭州市西湖东南。




[36]
 鸾镜：饰有鸾鸟图案的妆镜。




[37]
 屏山：画着山水的屏风。




[38]
 无憀（liáo）：无聊。




[39]
 当午：月在中天。




[40]
 夜合：又名合欢花。古时赠人，以消怨合好。




[41]
 玲珑：空明。




[42]
 萱草：草本植物，又名忘忧，传说能使人忘忧。




[43]
 （lù shù）：此处指帘子下垂的穗。




[44]
 眉黛远山：用黛画眉，秀丽如远山。




[45]
 庭除：庭前阶下。除，台阶。




[46]
 山枕：枕头形状如山。




[47]
 秾妆：略同浓妆。秾，花木繁盛。




[48]
 绿檀金凤凰：指绿檀枕、金凤钗。




[49]
 两蛾：双眉。




[50]
 故国吴宫远：吴灭越，越以西施献吴，西施身在吴而思越。




[51]
 残点声：即残漏将尽的声音。表示天将明。

五代 后蜀/黄居寀/花卉写生图册（其一）

北宋/黄筌/苹婆山鸟图


更漏子

其一

柳丝长，春雨细，花外漏声迢递
[1]

 。

惊塞雁，起城乌，画屏金鹧鸪。





香雾薄，透帘幕，惆怅谢家池阁
[2]

 。

红烛背
[3]

 ，绣帘垂，梦长君不知。

其二

星斗稀，钟鼓歇，帘外晓莺残月。

兰露重，柳风斜，满庭堆落花。





虚阁上
[4]

 ，倚栏望，还似去年惆怅。

春欲暮，思无穷，旧欢如梦中。

其三

金雀钗，红粉面，花里暂时相见。

知我意，感君怜，此情须问天。





香作穗
[5]

 ，蜡成泪，还似两人心意。

山枕腻
[6]

 ，锦衾寒，觉来更漏残。

其四

相见稀，相忆久，眉浅淡烟如柳。

垂翠幕，结同心，侍郎熏绣衾。





城上月，白如雪，蝉鬓美人愁绝。

宫树暗，鹊桥横
[7]

 ，玉签
[8]

 初报明。

其五

背江楼，临海月，城上角声
[9]

 呜咽。

堤柳动，岛烟昏，两行征雁分。





京口
[10]

 路，归帆渡，正是芳菲欲度。

银烛尽，玉绳
[11]

 低，一声村落鸡。

其六

玉炉香，红蜡泪，偏照画堂秋思。

眉翠薄，鬓云残，夜长衾枕寒。





梧桐树，三更雨，不道离情正苦。

一叶叶，一声声，空阶滴到明。




[1]
 迢递：悠远。




[2]
 谢家池阁：原指唐李德裕美妾谢秋娘居所。后泛指佳人闺阁。




[3]
 红烛背：红烛燃尽。




[4]
 虚阁上：登上空阁。




[5]
 香作穗：香燃烬。比喻君心如死灰。




[6]
 山枕腻：山形枕头为泪所染。腻，指泪污。




[7]
 鹊桥横：银河横斜，比喻天将晓。鹊桥，指银河。




[8]
 玉签：报更的竹签。




[9]
 角声：号角声。角，古乐器名，多用作军号。




[10]
 京口：今江苏省镇江市。




[11]
 玉绳：星名。北斗的最北边两星。

北宋/赵昌/写生蛱蝶图（局部）


归国遥

其一

香玉
[1]

 ，翠凤宝钗垂[image: 造字]
 。

钿筐交胜金粟，
[2]

 越罗春水渌
[3]

 。





画堂照帘残烛，梦余更漏促。

谢娘无限心曲，晓屏山断续。

其二

双脸，小凤战篦金飐艳
[4]

 。

舞衣无力风敛，藕丝秋色染
[5]

 。





锦帐绣帏斜掩，露珠清晓簟。

粉心黄蕊
[6]

 花靥
[7]

 ，黛眉山两点。




[1]
 香玉：头饰。




[2]
 “钿筐”句：钿筐、金粟等头饰交相竞美。




[3]
 “越罗”句：用越罗制成的衣服，如春水。渌（lù），水之清澈。




[4]
 “小凤”句：小凤，形容篦梳。篦，齿缝极细的梳子。金飐（zhǎn）艳，金光灿烂。




[5]
 “藕丝”句：形容舞衣颜色。




[6]
 粉心黄蕊：面饰（额上）之花色。




[7]
 花靥：面部（颊上）妆饰。




酒泉子

其一

花映柳条，闲向绿萍池上。

凭栏干，窥细浪，雨萧萧。





近来音信两疏索，洞房空寂寞。

掩银屏，垂翠箔
[1]

 ，度春宵。

其二

日映纱窗，金鸭
[2]

 小屏山碧。

故乡春，烟霭隔，背兰釭
[3]

 。





宿妆惆怅倚高阁，千里云影薄。

草初齐，花又落，燕双双。

其三

楚女
[4]

 不归，楼枕小河春水。

月孤明，风又起，杏花稀。





玉钗斜簪云鬟髻，裙上金缕凤。

八行书
[5]

 ，千里梦，雁南飞。

其四

罗带惹香，犹系别时红豆。

泪痕新，金缕旧，断离肠。





一双娇燕语雕梁，还是去年时节。

绿阴浓，芳草歇，柳花狂。




[1]
 箔：竹帘。




[2]
 金鸭：镀金的鸭形香炉。




[3]
 背兰釭（gāng）：指熄灭香油灯。背，熄也。兰釭，灯油掺有兰香的灯。




[4]
 楚女：楚地女子。这里指身世飘零的歌舞女伎。




[5]
 八行书：代指书信。古代信札每页八行。

北宋/赵佶/桃鸠图


定西番

其一

汉使
[1]

 昔年离别。

攀弱柳
[2]

 ，折寒梅
[3]

 ，上高台。





千里玉关春雪，雁来人不来。

羌笛一声愁绝，月徘徊。

其二

海燕
[4]

 欲飞调羽，

萱草绿，杏花红，隔帘栊。





双鬓翠霞金缕
[5]

 ，一枝春艳浓。

楼上月明三五
[6]

 ，琐窗
[7]

 中。

其三

细雨晓莺春晚。

人似玉，柳如眉，正相思。





罗幕翠帘初卷，镜中花一枝。

肠断塞门消息，雁来稀。




[1]
 汉使：指出使西番的朝廷使节。整句表边塞人怀念使节之情。




[2]
 攀弱柳：攀折细柳以表赠别。




[3]
 折寒梅：折梅赠远人，以寄思念之情。




[4]
 海燕：燕子，古人认为燕子自海上来，故也称海燕。




[5]
 翠霞金缕：指各种华丽的首饰。翠，绿色。霞，红色。金缕，金丝首饰。




[6]
 三五：指农历十五日，也是满月之日。




[7]
 琐窗：雕刻连琐图案的窗棂。

宋/佚名/垂杨飞絮图


杨柳枝

其一

宜春苑
[1]

 外最长条
[2]

 ，闲袅春风伴舞腰。

正是玉人肠绝处，一渠春水赤栏桥。

其二

南内
[3]

 墙东御路傍，须知春色柳丝黄。

杏花未肯无情思，何事行人最断肠？

其三

苏小
[4]

 门前柳万条，毵毵金线
[5]

 拂平桥。

黄莺不语东风起，深闭朱门伴舞腰。

其四

金缕毵毵碧瓦沟，六宫眉黛惹香愁。

晚来更带龙池雨，半拂栏干半入楼。

其五

馆娃宫
[6]

 外邺城
[7]

 西，远映征帆近拂堤。

系得王孙归意切，不关芳草绿萋萋。

其六

两两黄鹂色似金，袅枝啼露动芳音。

春来幸自
[8]

 长如线，可惜
[9]

 牵缠荡子心。

其七

御柳
[10]

 如丝映九重
[11]

 ，凤凰窗
[12]

 映绣芙蓉。

景阳楼畔千条路，一面新妆等晓风。

其八

织锦机边莺语频，停梭垂泪忆征人。

塞门三月犹萧索，纵有垂杨未觉春。




[1]
 宜春苑：古代苑名，唐代为教坊乐伎所居之地。




[2]
 长条：指柳条。




[3]
 南内：唐时兴庆宫。




[4]
 苏小：苏小小。南齐时钱塘名妓。




[5]
 毵毵（sān）金线：形容细长的枝叶。




[6]
 馆娃宫：春秋时吴国宫殿名，相传是吴王夫差为西施所筑。




[7]
 邺城：三国时魏都，曹操于此筑铜雀台。




[8]
 幸自：本自。




[9]
 可惜：可爱。




[10]
 御柳：皇宫中的柳树。




[11]
 九重：指皇宫，言宫禁深远。




[12]
 凤凰窗：宫内凤凰雕饰的窗户。




[image: ]


宋/佚名/海棠蛱蝶图


南歌子

其一

手里金鹦鹉，胸前绣凤凰。

偷眼暗形相
[1]

 ，不如从嫁与，作鸳鸯。

其二

似带如丝柳
[2]

 ，团酥握雪花
[3]

 。

帘卷玉钩斜，九衢
[4]

 尘欲暮，逐香车。

其三

鬓堕低梳髻，连娟细扫眉。

终日两相思，为君憔悴尽，百花时。

其四

脸上金霞细，眉间翠钿深。

欹
[5]

 枕覆鸳衾，隔帘莺百啭，感君心。

其五

扑蕊
[6]

 添黄子，呵花满翠鬟。

鸳枕映屏山，月明三五夜，对芳颜。

其六

转眄
[7]

 如波眼，娉婷似柳腰。

花里暗相招，忆君肠欲断，恨春宵。

其七

懒拂鸳鸯枕，休缝翡翠裙。

罗帐罢炉熏，近来心更切，为思君。




[1]
 形相：端详、打量。




[2]
 似带如丝柳：喻美人窈窕如柳。




[3]
 团酥握雪花：形容美人白皙如雪。




[4]
 九衢（qú）：四通八达的道路。




[5]
 欹（qī）：倾斜。




[6]
 扑蕊：取花蕊以饰额背。




[7]
 转眄（miǎn）：形容转头颔首偷看。眄，斜视。

唐/张萱/捣练图（局部）（宋徽宗 摹）


河渎神

其一

河上望丛祠
[1]

 ，庙前春雨来时。

楚山无限鸟飞迟，兰棹
[2]

 空伤别离。





何处杜鹃啼不歇，艳红开尽如血
[3]

 。

蝉鬓美人愁绝，百花芳草佳节。

其二

孤庙对寒潮，西陵
[4]

 风雨萧萧。

谢娘惆怅倚兰桡
[5]

 ，泪流玉箸
[6]

 千条。





暮天愁听思归乐
[7]

 ，早梅香满山郭。

回首两情萧索，离魂何处飘泊。

其三

铜鼓赛神来，
[8]

 满庭幡盖徘徊。

水村江浦过风雷
[9]

 ，楚山如画烟开。





离别橹声空萧索，玉容惆怅妆薄。

青麦
[10]

 燕飞落落，卷帘愁对珠阁。




[1]
 丛祠：乡野林间的神祠。




[2]
 兰棹：泛指精美的船。




[3]
 艳红开尽如血：形容杜鹃花开得灿烂。




[4]
 西陵：西陵峡。长江三峡之一。




[5]
 兰桡：兰桨。代指船。




[6]
 玉箸：比喻眼泪。




[7]
 思归乐：杜鹃鸟的别名。其鸣声似“不如归去”。




[8]
 铜鼓赛神来：鸣铜鼓以酬神。赛神，旧俗还愿酬神活动。




[9]
 过风雷：形容赛会锣鼓喧天、鞭炮齐鸣的场面。




[10]
 青麦：青麦时节，约在三月。

宋/佚名/梨花鹦鹉图


女冠子

其一

含娇含笑，宿翠残红
[1]

 窈窕，鬓如蝉。

寒玉簪秋水，
[2]

 轻纱卷碧烟
[3]

 。





雪胸鸾镜里，琪树凤楼前
[4]

 。

寄语青娥伴，早求仙。

其二

霞帔云发
[5]

 ，钿镜仙容似雪，画愁眉。

遮语回轻扇，含羞下绣帏。





玉楼相望久，花洞
[6]

 恨来迟。

早晚乘鸾去
[7]

 ，莫相遗。




[1]
 宿翠残红：写女子隔夜残妆。




[2]
 寒玉簪秋水：写玉簪冷如秋水。




[3]
 轻纱卷碧烟：写衣衫轻柔如碧烟。




[4]
 琪树凤楼前：如玉树倚楼。琪树，玉树。




[5]
 云发：鬓发如云。




[6]
 花洞：道人修仙之居。




[7]
 乘鸾去：指成仙。




玉蝴蝶

秋风凄切伤离，行客未归时。

塞外草先衰，江南雁到迟。





芙蓉凋嫩脸，
[1]

 杨柳堕新眉。

摇落使人悲，断肠谁得知。




[1]
 芙蓉凋嫩脸：青春的脸庞却憔悴如芙蓉凋谢。




清平乐

其一

上阳
[1]

 春晚，宫女愁蛾浅。

新岁清平思同辇
[2]

 ，争那
[3]

 长安路远。





凤帐鸳被徒熏，寂寞花锁千门。

竞把黄金买赋
[4]

 ，为妾将上明君。

其二

洛阳愁绝，杨柳花飘雪。

终日行人恣
[5]

 攀折，桥下水流呜咽。





上马争劝离觞
[6]

 ，南浦
[7]

 莺声断肠。

愁杀平原年少，回首挥泪千行。




[1]
 上阳：唐代位于洛阳的宫殿。




[2]
 辇（niǎn）：天子所乘之车。同辇即与皇帝同车。




[3]
 争那：怎奈。争，怎。




[4]
 黄金买赋：汉武帝陈皇后失宠，以黄金百斤请司马相如作《长门赋》，呈武帝使之回心转意。




[5]
 恣：任意。




[6]
 离觞（shāng）：指离别酒。




[7]
 南浦：代指送别地。




遐方怨

其一

凭绣槛，解罗帏。

未得君书，肠断，潇湘春雁飞。

不知征马几时归？

海棠花谢也，雨霏霏。

其二

花半坼
[1]

 ，雨初晴。

未卷珠帘，梦残，惆怅闻晓莺。

宿妆眉浅粉山横。

约鬟鸾镜里，绣罗轻。




[1]
 坼（chè）：绽裂。

宋/李嵩/花篮图


诉衷情

莺语，花舞，春昼午，雨霏微。

金带枕
[1]

 ，宫锦，凤凰帏。

柳弱蝶交飞，依依。

辽阳
[2]

 音信稀，梦中归。




[1]
 金带枕：以金带为饰的枕头。据说曹植曾心属甄氏，曹丕为帝，以甄氏为皇后，甄亡故，曹丕以甄后金带枕示曹植，曹植睹物流泪。




[2]
 辽阳：地名，今辽宁省辽阳县西北。此处泛指边塞。




思帝乡

花花，满枝红似霞。

罗袖画帘肠断，卓
[1]

 香车。

回面共人闲语，战篦金凤斜。

唯有阮郎
[2]

 春尽，不归家。




[1]
 卓：立。




[2]
 阮郎：阮肇，东汉人。传说他与刘晨入山采药迷路，遇两位仙女，结良缘，半年后返乡，世间已过数百年。这里借指不归者。




梦江南

其一

千万恨，恨极在天涯。

山月不知心里事，水风空落眼前花，

摇曳碧云斜。

其二

梳洗罢，独倚望江楼。

过尽千帆皆不是，斜晖脉脉水悠悠，

肠断白蘋洲。


河传

其一

江畔，相唤，晓妆鲜，仙景个女采莲。

请君莫向那岸边，少年，好花新满船。





红袖摇曳逐风暖，垂玉腕，肠向柳丝断。

浦南归？浦北归？莫知，晚来人已稀。

其二

湖上，闲望，雨萧萧，烟浦花桥路遥。

谢娘翠蛾愁不消，终朝
[1]

 ，梦魂迷晚潮。





荡子天涯归棹远，春已晚，莺语空肠断。

若耶溪
[2]

 ，溪水西，柳堤，不闻郎马嘶。

其三

同伴，相唤，杏花稀。

梦里每愁依违
[3]

 ，仙客一去燕已飞。





不归，泪痕空满衣。

天际云鸟引晴远
[4]

 ，春已晚，烟霭渡南苑。

雪梅香，柳带长，小娘
[5]

 ，转令人意伤。




[1]
 终朝：一整天。




[2]
 若耶溪：溪名，传说西施曾在此浣沙。




[3]
 依违：本义为犹豫、迟疑不决。这里引申为人世离合的愁绪。




[4]
 引晴远：宋代晁谦之校刻本等为“引情远”，皆可通。




[5]
 小娘：指少女。

南宋/赵孟坚/水仙图（局部）


番女怨

其一

万枝香雪
[1]

 开已遍，细雨双燕。

钿蝉筝
[2]

 ，金雀扇
[3]

 ，画梁
[4]

 相见。

雁门消息不归来，又飞回。

其二

碛南沙上
[5]

 惊雁起，飞雪千里。

玉连环，金镞箭，
[6]

 年年征战。

画楼离恨锦屏空，杏花红。




[1]
 香雪：杏花。




[2]
 钿蝉筝：饰以金蝉的筝。




[3]
 金雀扇：画以金雀的扇。




[4]
 画梁：彩绘的屋梁。此处指燕栖之地。




[5]
 碛（qì）南沙上：沙漠。




[6]
 玉连环、金镞箭：皆征人所用物品。




荷叶杯

其一

一点露珠凝冷，波影。

满池塘，绿茎红艳两相乱。

肠断，水风凉。

其二

镜水夜来秋月，如雪。

采莲时，小娘
[1]

 红粉对寒浪。

惆怅，正思惟。

其三

楚女欲归南浦，朝雨。

湿愁红，小船摇漾入花里。

波起，隔西风。




[1]
 红粉：指采莲少女（小娘）的面颊。




皇甫松 十二首


皇甫松，字子奇，晚唐词人。睦州新安（今浙江淳安）人，出生于仕宦家庭，生卒年不详。


天仙子

其一

晴野鹭鸶飞一只，水葓
[1]

 花发秋江碧。

刘郎
[2]

 此日别天仙，登绮席，泪珠滴，

十二晚峰
[3]

 高历历。

其二

踯躅花
[4]

 开红照水，鹧鸪飞绕青山觜
[5]

 。

行人经岁始归来，千万里，错相倚，

懊恼天仙应有以
[6]

 。




[1]
 水葓（hóng）：即水荭，又称荭草，夏秋开花，可观赏。




[2]
 刘郎：即刘晨，与阮肇入山采药遇仙事，参温庭筠《思帝乡》注。




[3]
 十二晚峰：即巫山十二峰。




[4]
 踯躅（zhí zhú）花：形似杜鹃花。




[5]
 山觜（zuǐ）：山入口处。




[6]
 有以：有缘由。

元（南宋末）/任仁发/大豆图


浪淘沙

其一

滩头细草接疏林，浪恶罾船
[1]

 半欲沉。

宿鹭眠鸥飞旧浦，去年沙觜
[2]

 是江心。

其二

蛮歌
[3]

 豆蔻
[4]

 北人愁，蒲雨杉风野艇秋。

浪起鵁鶄
[5]

 眠不得，寒沙细细入江流。




[1]
 罾（zēng）船：渔船。罾，鱼网。




[2]
 沙觜：即沙嘴。沙洲临水处。




[3]
 蛮歌：南方少数民族的歌。




[4]
 豆蔻：植物名，此指南方少女唱“豆蔻”之歌。




[5]
 鵁鶄（jiāo jīng）：水鸟名。




杨柳枝

其一

春入行宫映翠微，玄宗侍女舞烟丝
[1]

 。

如今柳向空城绿，玉笛何人更把吹
[2]

 。

其二

烂漫春归水国时，吴王宫殿柳丝垂。

黄莺长叫空闺畔，西子无因更得知。




[1]
 舞烟丝：舞姿柔如烟丝。




[2]
 玉笛何人更把吹：意为何人再把玉笛吹。唐玄宗曾亲把玉笛，吹《杨柳枝》调。




摘得新

其一

酌一卮
[1]

 ，须教玉笛吹。

锦筵红蜡烛，莫来迟。

繁红一夜经风雨，是空枝。

其二

摘得新，枝枝叶叶春。

管弦兼美酒，最关人
[2]

 。

平生都得几十度，展香茵。




[1]
 卮（zhī）：酒器。




[2]
 最关人：最牵动情思。

元/赵孟頫/竹石幽兰图卷（局部）


梦江南

其一

兰烬
[1]

 落，屏上暗红蕉。

闲梦江南梅熟日，夜船吹笛雨萧萧，

人语驿边桥。

其二

楼上寝，残月下帘旌。

梦见秣陵
[2]

 惆怅事，桃花柳絮满江城，

双髻
[3]

 坐吹笙。




[1]
 兰烬：用兰脂燃的灯烛灭了。




[2]
 秣（mò）陵：古金陵别名。




[3]
 双髻：古代少女发型。此代指少女。




采莲子

其一

菡萏
[1]

 香莲十顷陂
[2]

 [举棹]
 
[3]

 ，

小姑贪戏采莲迟[年少]
 。

晚来弄水船头湿[举棹]
 ，

更脱红裙裹鸭儿[年少]
 。

其二

船动湖光滟滟秋[举棹]
 ，

贪看年少
[4]

 信船流
[5]

 [年少]
 。

无端隔水抛莲子[举棹]
 ，

遥被人知半日羞[年少]
 。




[1]
 菡萏（hàn dàn）：荷花。




[2]
 陂：沼池。




[3]
 举棹（zhào）：唱词时的和声。下文“年少”同此。




[4]
 年少：少年。




[5]
 信船流：任船随波逐流。




韦庄 四十八首


韦庄（836—910），字端己，生于唐末的长安，唐代大诗人韦应物之四世孙。早年屡试不第，乾宁元年（894）考取进士后奉使入蜀，后王建称帝建前蜀政权，韦庄任前蜀宰相。韦庄是唐末诗坛领袖人物，其词亦成就斐然，与温庭筠齐名，同为“花间派”代表作家。

五代/周文矩/西子浣纱图


浣溪沙

其一

清晓妆成寒食天
[1]

 ，柳球
[2]

 斜袅间花钿
[3]

 ，

卷帘直出画堂前。





指点牡丹初绽朵，日高犹自凭朱栏，

含嚬
[4]

 不语恨春残。

其二

欲上秋千四体慵
[5]

 ，拟教人送又心忪
[6]

 ，

画堂帘幕月明风。





此夜有情谁不极
[7]

 ？隔墙梨雪
[8]

 又玲珑，

玉容憔悴惹微红。

其三

惆怅梦余山月斜，孤灯照壁背窗纱，

小楼高阁谢娘家。





暗想玉容何所似，一枝春雪冻梅花，

满身香雾簇
[9]

 朝霞。

其四

绿树藏莺莺正啼，柳丝斜拂白铜堤
[10]

 ，

弄珠江上草萋萋。





日暮饮归何处客，绣鞍骢马
[11]

 一声嘶，

满身兰麝醉如泥。

其五

夜夜相思更漏残
[12]

 ，伤心明月凭栏干，

想君思我锦衾寒。





咫尺画堂深似海，忆来唯把旧书
[13]

 看，

几时携手入长安。




[1]
 寒食天：即寒食节这天。寒食节，在农历清明节前一两天，古俗此日不生火做饭，吃冷食。




[2]
 柳球：细柳枝做成的饰品。




[3]
 花钿：头饰。




[4]
 含嚬：皱眉。




[5]
 慵：倦怠。




[6]
 心忪：惶恐、惊惧。




[7]
 不极：不尽（其情）。




[8]
 梨雪：梨花似雪。




[9]
 簇：聚也，簇拥。




[10]
 白铜堤：古襄阳堤名。此处泛指堤岸。




[11]
 骢（cōng）马：青白杂色马。




[12]
 更漏残：谓夜将尽。更漏，古代计时器具。




[13]
 旧书：指往日书信。

元/钱选/八花图卷（局部）


菩萨蛮

其一

红楼别夜堪惆怅，香灯半卷流苏帐。

残月出门时，美人和泪辞。





琵琶金翠羽
[1]

 ，弦上黄莺语
[2]

 。

劝我早归家，绿窗人似花。

其二

人人尽说江南好，游人只合
[3]

 江南老。

春水碧于天，画船听雨眠。





垆边人
[4]

 似月，皓腕凝双雪。

未老莫还乡，还乡须断肠。

其三

如今却忆江南乐，当时年少春衫薄。

骑马倚斜桥，满楼红袖
[5]

 招。





翠屏金屈曲
[6]

 ，醉入花丛宿。

此度见花枝，白头誓不归。

其四

劝君今夜须沉醉，樽前莫话明朝事。

珍重主人心，酒深情亦深。





须愁春漏短
[7]

 ，莫诉金杯满。

遇酒且呵呵，人生能几何。

其五

洛阳城里春光好，洛阳才子他乡老。

柳暗魏王堤
[8]

 ，此时心转迷。





桃花春水渌
[9]

 ，水上鸳鸯浴。

凝恨对残晖，忆君君不知。




[1]
 金翠羽：琵琶上嵌金点翠的装饰。




[2]
 “弦上”句：形容琵琶声如黄莺啼鸣。




[3]
 只合：只应、只当。




[4]
 垆边人：指卓文君，此泛指美人，典出汉代卓文君当垆卖酒事。垆，古代酒店放置酒坛的土台子。




[5]
 红袖：此指伎馆中的美女。




[6]
 金屈曲：屏风折叠处镀金的环钮。




[7]
 春漏短：春夜短。




[8]
 魏王堤：洛阳名胜之一。




[9]
 渌：清澈。

明/朱瞻基/莲浦松吟荫图卷（局部）


归国遥

其一

春欲暮，满地落花红带雨。

惆怅玉笼鹦鹉，单栖无伴侣。

南望去程何许，问花花不语。

早晚得同归去，恨无双翠羽
[1]

 。

其二

金翡翠
[2]

 ，为我南飞传我意。

罨画
[3]

 桥边春水，几年花下醉。

别后只知相愧，泪珠难远寄。

罗幕绣帏鸳被，旧欢如梦里。

其三

春欲晚，戏蝶游蜂花烂熳。

日落谢家池馆，柳丝金缕断。

睡觉绿鬟风乱，画屏云雨散。

闲倚博山长叹，泪流沾皓腕。




[1]
 双翠羽：双翅。




[2]
 金翡翠：传说中能传信的青鸟。




[3]
 罨（yǎn）画：彩画。形容春水如画。




应天长

其一

绿槐阴里黄莺语，深院无人春昼午。

画帘垂，金凤舞
[1]

 ，寂寞绣屏香一炷。

碧天云，无定处，空有梦魂来去。

夜夜绿窗风雨，断肠君信否？

其二

别来半岁音书绝，一寸离肠千万结。

难相见，易相别，又是玉楼花似雪。

暗相思，无处说，惆怅夜来烟月。

想得此时情切，泪沾红袖黦
[2]

 。




[1]
 金凤舞：帘上绘的金凤，随吹而舞。




[2]
 黦（yuè）：黑黄色斑纹。此处指袖上泪痕。

明/唐寅/红叶题诗仕女图


荷叶杯

其一

绝代佳人难得，倾国，花下见无期。

一双愁黛远山眉，不忍更思惟
[1]

 。





闲掩翠屏金凤，残梦，罗幕画堂空。

碧天无路信难通，惆怅旧房栊
[2]

 。

其二

记得那年花下，深夜，初识谢娘时。

水堂西面画帘垂，携手暗相期。





惆怅晓莺残月，相别，从此隔音尘。

如今俱是异乡人，相见更无因。




[1]
 思惟：相思。




[2]
 房栊：窗户。




清平乐

其一

春愁南陌，故国音书隔。

细雨霏霏梨花白，燕拂画帘金额
[1]

 。





尽日相望王孙，尘满衣上泪痕。

谁向桥边吹笛，驻马西望消魂。

其二

野花芳草，寂寞关山道。

柳吐金丝莺语早，惆怅香闺暗老。





罗带悔结同心，独凭朱栏思深。

梦觉半床斜月，小窗风触鸣琴。

其三

何处游女，蜀国多云雨。

云解有情花解语，窣地
[2]

 绣罗金缕。





妆成不整金钿，含羞待月秋千。

住在绿槐阴里，门临春水桥边。

其四

莺啼残月，绣阁香灯灭。

门外马嘶郎欲别，正是落花时节。





妆成不画蛾眉，含愁独倚金扉。

去路香尘莫扫，扫即郎去归迟。




[1]
 金额：金线装饰的帘额。




[2]
 窣地：拂地。




望远行

欲别无言倚画屏，含恨暗伤情。

谢家庭树锦鸡鸣，残月落边城。





人欲别，马频嘶，绿槐千里长堤。

出门芳草路萋萋，云雨别来易东西。

不忍别君后，却入旧香闺。


谒金门

其一

春漏促，金烬暗挑残烛。

一夜帘前风撼竹，梦魂相断续。





有个娇娆如玉，夜夜绣屏孤宿。

闲抱琵琶寻旧曲，远山眉黛绿。

其二

空相忆，无计得传消息。

天上嫦娥人不识，寄书何处觅。





新睡觉来无力，不忍把伊书迹。

满院落花春寂寂，断肠芳草碧。

明/唐寅/王蜀宫妓图


江城子

其一

恩重娇多情易伤，漏更长，解鸳鸯
[1]

 。

朱唇未动，先觉口脂香。

缓揭绣衾抽皓腕，移凤枕，枕潘郎
[2]

 。

其二

髻鬟狼籍黛眉长，出兰房，别檀郎
[3]

 。

角声呜咽，星斗渐微茫。

露冷月残人未起，留不住，泪千行。




[1]
 解鸳鸯：解开绣着鸳鸯的里衣。




[2]
 潘郎：东晋美男子潘岳，美男子的泛称。




[3]
 檀郎：即潘郎，美男子的泛称。




河传

其一

何处？烟雨，隋堤春暮，柳色葱笼。

画桡金缕，
[1]

 翠旗高飐
[2]

 香风，水光融。





青娥殿脚
[3]

 春妆媚，轻云里，绰约司花妓
[4]

 。

江都
[5]

 宫阙，清淮月映迷楼
[6]

 ，古今愁。

其二

春晚，风暖，锦城花满，狂杀
[7]

 游人。

玉鞭金勒，寻胜驰骤轻尘，惜良晨。





翠娥争劝临邛酒
[8]

 ，纤纤手，拂面垂丝柳。

归时烟里，钟鼓正是黄昏，暗消魂。

其三

锦浦，春女，绣衣金缕，雾薄云轻。

花深柳暗，时节正是清明，雨初晴。





玉鞭魂断烟霞路，莺莺语，一望巫山雨
[9]

 。

香尘隐映，遥见翠槛红楼，黛眉愁。




[1]
 画桡金缕：指精致的游船。画桡，彩绘的桨。金缕，船的装饰物。




[2]
 飐：因风吹而颤动。




[3]
 青娥殿脚：为隋炀帝挽舟的美女，名曰“殿脚女”。




[4]
 司花妓：为隋炀帝持花的女官。




[5]
 江都：隋炀帝行宫所在地。今江苏省扬州市。




[6]
 迷楼：隋炀帝宫名。在今扬州市西北。




[7]
 狂杀：欢喜若狂。杀，表示极度。




[8]
 临邛（qióng）酒：汉代司马相如与卓文君在临邛卖过酒，后代指美酒。




[9]
 巫山雨：即巫山云雨，指男女欢爱之事。

明/陈洪绶/花鸟精品册（其一）


天仙子

其一

怅望前回梦里期，看花不语苦寻思。

露桃花里小腰肢，

眉眼细，鬓云垂，唯有多情宋玉
[1]

 知。

其二

深夜归来长酩酊，扶入流苏犹未醒，

醺醺酒气麝兰和。

惊睡觉，笑呵呵，长道人生能几何。

其三

蟾彩霜华
[2]

 夜不分，天外鸿声枕上闻，

绣衾香冷懒重薰。

人寂寂，叶纷纷，才睡依前梦见君。

其四

梦觉云屏
[3]

 依旧空，杜鹃声咽隔帘栊，

玉郎薄幸去无踪。

一日日，恨重重，泪界莲腮两线红。

其五

金似衣裳玉似身，眼如秋水鬓如云，

霞裙月帔一群群。

来洞口，望烟分，刘阮
[4]

 不归春日曛。




[1]
 宋玉：战国时期楚国文学家，作品《神女赋》和《登徒子好色赋》多有对美女的描写。




[2]
 蟾彩霜华：写月下秋景。蟾彩，月光。霜华，霜色。




[3]
 云屏：玉制屏风。




[4]
 刘阮：用刘晨、阮肇入山采药遇仙事。

明/陈洪绶/花鸟精品册（其一）


喜迁莺

其一

人汹汹
[1]

 ，鼓冬冬，襟袖五更风。

大罗天
[2]

 上月朦胧，骑马上虚空
[3]

 。





香满衣，云满路，鸾凤绕身飞舞。

霓旌绛节一群群，引见玉华君
[4]

 。

其二

街鼓动，禁城开，天上
[5]

 探人
[6]

 回。

凤衔金榜出云来，平地一声雷。





莺已迁
[7]

 ，龙已化，一夜满城车马。

家家楼上簇神仙，争看鹤冲天。




[1]
 汹汹：形容人声鼎沸、声势浩大。




[2]
 大罗天：道家所谓诸天最高者。此处指朝廷。




[3]
 上虚空：此处指进宫上朝。




[4]
 玉华君：此处代指皇帝。




[5]
 天上：指朝廷。




[6]
 探人：入朝看榜的人，或传殿试的朝廷使者。




[7]
 莺已迁：比喻科举考中。下文“龙已化”“鹤冲天”同。




思帝乡

其一

云髻坠，凤钗垂。

髻坠钗垂无力，枕函
[1]

 欹
[2]

 。

翡翠屏深月落，漏依依。

说尽人间天上，两心知。

其二

春日游，杏花吹满头。

陌上谁家年少，足风流。

妾拟将身嫁与，一生休
[3]

 。

纵被无情弃，不能羞。




[1]
 枕函：枕套。




[2]
 欹（qī）：斜。指人无力斜倚枕上。




[3]
 一生休：此生足矣。

明/陈洪绶/花鸟精品册（其一）


诉衷情

其一

烛烬香残帘半卷，梦初惊。

花欲谢，深夜，月胧明。

何处按歌声，轻轻。

舞衣尘暗生，负春情。

其二

碧沼红芳烟雨静，倚兰桡。

垂玉佩，交带，袅纤腰。

鸳梦隔星桥
[1]

 ，迢迢。

越罗
[2]

 香暗消，坠花翘
[3]

 。




[1]
 星桥：银河。




[2]
 越罗：越地的绫罗，此为女子衣服的美称。




[3]
 花翘：头饰。




上行杯

其一

芳草灞陵
[1]

 春岸，柳烟深，满楼弦管，

一曲离声肠寸断。

今日送君千万，红缕玉盘金镂盏。

须劝珍重意，莫辞满。

其二

白马玉鞭金辔，少年郎，离别容易，

迢递去程千万里。

惆怅异乡云水，满酌一杯劝和泪。

须愧，珍重意，莫辞醉。




[1]
 灞陵：古地名，长安城东。汉以后常以此为送客离别之地。

明/项圣谟/花卉十开（其一）

明/项圣谟/花卉十开（其一）


女冠子

其一

四月十七，正是去年今日，

别君时。

忍泪佯低面，含羞半敛眉。





不知魂已断，空有梦相随。

除却天边月，没人知。

其二

昨夜夜半，枕上分明梦见，

语多时。

依旧桃花面，频低柳叶眉。





半羞还半喜，欲去又依依。

觉来知是梦，不胜悲。


更漏子

钟鼓寒，楼阁暝
[1]

 ，月照古桐金井
[2]

 。

深院闭，小庭空，落花香露红。





烟柳重，春雾薄，灯背水窗高阁。

闲倚户，暗沾衣，待郎郎不归。




[1]
 暝（míng）：晦暗。




[2]
 金井：有雕栏的井。




酒泉子

月落星沉，楼上美人春睡。

绿云
[1]

 倾，金枕腻，画屏深。





子规啼破相思梦，曙色东方才动。

柳烟轻，花露重，思难任
[2]

 。




[1]
 绿云：美人发髻。




[2]
 思难任：相思难以忍受。




[image: ]


清/朱耷/花鸟山水册（其一）

清/朱耷/花鸟山水册（其一）


木兰花

独上小楼春欲暮，愁望玉关芳草路。

消息断，不逢人，却敛细眉归绣户。





坐看落花空叹息，罗袂湿斑红泪滴。

千山万水不曾行，魂梦欲教何处觅。


小重山

一闭昭阳
[1]

 春又春，夜寒宫漏永，梦君恩。

卧思陈事暗消魂，罗衣湿，红袂有啼痕。





歌吹隔重阍
[2]

 ，绕庭芳草绿，倚长门。

万般惆怅向谁论，凝情立，宫殿欲黄昏。




[1]
 昭阳：汉代昭阳殿。此泛指宫女住处。




[2]
 重阍（hūn）：重重宫门。




薛昭蕴 十九首


薛昭蕴，生卒年不详。仕前蜀，官至侍郎。


浣溪沙

其一

红蓼渡头秋正雨，印沙鸥迹自成行。

整鬟飘袖野风香。





不语含嚬深浦里，几回愁煞棹船郎
[1]

 。

燕归帆尽水茫茫。

其二

钿匣菱花
[2]

 锦带垂，静临兰槛卸头时
[3]

 。

约鬟低珥
[4]

 算归期。





茂苑草青湘渚阔，梦余空有漏依依。

二年终日损芳菲
[5]

 。

其三

粉上依稀有泪痕，郡庭
[6]

 花落欲黄昏。

远情深恨与谁论。





记得去年寒食日，延秋门
[7]

 外卓金轮
[8]

 。

日斜人散暗消魂。

其四

握手河桥柳似金，蜂须轻惹百花心。

蕙风兰思
[9]

 寄清琴。





意满便同春水满，情深还似酒杯深。

楚烟湘月两沉沉。

其五

帘下三间出寺墙，满街垂杨绿阴长。

嫩红轻翠间浓妆。





瞥地见时犹可可
[10]

 ，却来闲处暗思量。

如今情事隔仙乡。

其六

江馆清秋揽客船，故人相送夜开筵。

麝烟兰焰簇花钿
[11]

 。





正是断魂迷楚雨，不堪离恨咽湘弦。

月高霜白水连天。

其七

倾国倾城恨有余，几多红泪泣姑苏。

倚风凝睇雪肌肤。





吴主
[12]

 山河空落日
[13]

 ，越王
[14]

 宫殿半平芜。

藕花菱蔓满重湖
[15]

 。

其八

越女淘金春水上，步摇
[16]

 云鬓佩鸣珰。

渚风江草又清香。





不为远山凝翠黛，只应含恨向斜阳。

碧桃花谢忆刘郎
[17]

 。

清/居廉/花卉奇石 （其一）


喜迁莺

其一

残蟾
[1]

 落，晓钟鸣，羽化
[2]

 觉身轻。

乍无春睡有余酲
[3]

 ，杏苑
[4]

 雪初晴。





紫陌
[5]

 长，襟袖冷，不是人间风景。

回看尘土似前生，休羡谷中莺
[6]

 。

其二

金门
[7]

 晓，玉京
[8]

 春，骏马骤轻尘。

桦烟
[9]

 深处白衫
[10]

 新，认得化龙身
[11]

 。





九陌喧，千户启，满袖桂香
[12]

 风细。

杏园欢宴曲江滨，自此占芳辰。

其三

清明节，雨晴天，得意正当年。

马骄泥软绵连乾
[13]

 ，香袖半笼鞭。





花色融，人竞赏，尽是绣鞍朱鞅
[14]

 。

日斜无计更留连，归路草和烟。




[1]
 残蟾：残月。




[2]
 羽化：修道成仙。有登科蜕变之意。




[3]
 余酲（chéng）：余醉。




[4]
 杏苑：杏园。唐人举进士，在杏园聚会。




[5]
 紫陌：禁城的道路。




[6]
 谷中莺：喻隐居未仕者。




[7]
 金门：汉代金马门。代称官署。




[8]
 玉京：京城。




[9]
 桦烟：桦木皮卷蜡作烛称桦烛，其烟称桦烟。




[10]
 白衫：唐时士子穿的便服。




[11]
 化龙身：指科举及第。




[12]
 桂香：古代以折桂喻科举登第。




[13]
 连乾：马饰。




[14]
 绣鞍朱鞅：马饰。鞅，套在马颈上的皮带。




小重山

其一

春到长门
[1]

 春草青，玉阶华露滴，月胧明。

东风吹断紫箫声，宫漏促，帘外晓啼莺。





愁极梦难成，红妆流宿泪，不胜情。

手挼
[2]

 裙带绕阶行，思君切，罗幌
[3]

 暗尘生。

其二

秋到长门秋草黄，画梁双燕去，出宫墙。

玉箫无复理霓裳
[4]

 ，金蝉
[5]

 坠，鸾镜掩休妆
[6]

 。





忆昔在昭阳
[7]

 ，舞衣红绶带，绣鸳鸯。

至今犹惹御炉香，魂梦断，愁听漏更长。




[1]
 长门：汉武帝时陈皇后失宠，居长门宫。此代指弃妇居所。




[2]
 挼（ruó） ：揉搓。




[3]
 罗幌：丝罗帏帐。




[4]
 霓裳：指古代乐曲《霓裳羽衣曲》。




[5]
 金蝉：金制蝉形头饰。




[6]
 休妆：美好的妆饰。




[7]
 昭阳：昭阳殿。

明/陈淳/花卉图（其一）


离别难

宝马晓鞴
[1]

 雕鞍，罗帏乍别情难。

那堪春景媚，送君千万里。

半妆
[2]

 珠翠落，露华寒。

红蜡烛，青丝曲，偏能钩引泪阑干。





良夜促，香尘绿，魂欲迷，檀眉
[3]

 半敛愁低。

未别心先咽，欲语情难说。

出芳草，路东西。

摇袖立，春风急，樱花杨柳雨凄凄。




[1]
 鞴（bèi）：为马备鞍辔。




[2]
 半妆：指妆饰零落。




[3]
 檀眉：香眉。




相见欢

罗襦绣袂香红，画堂中。

细草平沙番马，
[1]

 小屏风。





卷罗幕，凭妆阁，思无穷。

暮雨轻烟魂断，隔帘栊。




[1]
 “细草”句：指女子凝视屏风上的细草、沙滩、奔马……




醉公子

慢绾
[1]

 青丝发，光砑
[2]

 吴绫袜。

床上小熏笼，韶州新退红
[3]

 。





叵耐
[4]

 无端处，捻得从头污。

恼得眼慵开，问人闲事来。




[1]
 绾（wǎn）：盘（头发）。




[2]
 砑（yà）：以石碾压布帛使之光泽。




[3]
 退红：韶州所产的一种红色染织颜料。




[4]
 叵（pǒ）耐：口语词，如可恶、讨厌。后四句为嗔醉公子语。

明/仇英/汉宫春晓图（局部）


女冠子

其一

求仙去也，翠钿金篦尽舍，入喦
[1]

 峦。

雾卷黄罗帔，云雕白玉冠。





野烟溪洞冷，林月石桥寒。

静夜松风下，礼天坛
[2]

 。

其二

云罗雾縠
[3]

 ，新授明威法箓
[4]

 ，降真函。

髻绾青丝发，冠抽碧玉簪。





往来云过五
[5]

 ，去住岛经三。

正遇刘郎
[6]

 使，启瑶缄
[7]

 。




[1]
 喦（yán）：同“岩”。




[2]
 礼天坛：登坛拜天。一种道家仪式。




[3]
 云罗雾縠（hú）：如云般的绫罗，如薄雾般的纱。縠，有皱纹的纱。




[4]
 法箓（lù）：道家的图籍或天神所赐的符命。




[5]
 云过五：经过五片云。




[6]
 刘郎：即汉代刘晨。参温庭筠《思帝乡》注。




[7]
 瑶缄（jiān）：对来函的美称。




谒金门

春满院，叠损
[1]

 罗衣金线。

睡觉水晶帘未卷，檐前双语燕。





斜掩金铺
[2]

 一扇，满地落花千片。

早是相思肠欲断，忍教频梦见。




[1]
 叠损：指和衣而睡，揉皱了衣服。




[2]
 金铺：门上兽面形铜制环钮，用以衔环。




牛峤 三十二首


牛峤，字松卿，生卒年不详。唐末进士，曾任尚书郎。后入蜀，仕前蜀，曾任给事中。


柳枝

其一

解冻风
[1]

 来末上青，解垂罗袖拜卿卿。

无端袅娜临官路，舞送行人过一生。

其二

吴王宫里色偏深，一簇纤条万缕金。

不愤钱塘苏小小
[2]

 ，引郎松下结同心。

其三

桥北桥南千万条，恨伊张绪
[3]

 不相饶。

金羁白马
[4]

 临风望，认得杨家静婉
[5]

 腰。

其四

狂雪
[6]

 随风扑马飞，惹烟无力被春欺。

莫教移入灵和殿
[7]

 ，宫女三千又妒伊
[8]

 。

其五

袅翠笼烟拂暖波，舞裙新染曲尘
[9]

 罗。

章华台
[10]

 畔隋堤上，傍得春风尔许多。




[1]
 解冻风：春风。




[2]
 苏小小：南齐钱塘名妓。有诗写苏小小“何处结同心，西陵松柏下”，故不服气苏小小引郎结同心为何不在柳树下而在松柏下。




[3]
 张绪：南齐武帝曾将杨柳比清雅风流之张绪。




[4]
 金羁白马：指少年公子。




[5]
 杨家静婉：应为羊家净婉。指南朝梁代羊侃家舞女张净婉，以腰细著称。




[6]
 狂雪：这里指柳絮。




[7]
 灵和殿：齐武帝曾在灵和殿前植柳。




[8]
 伊：指柳树。




[9]
 曲尘：酒曲所生的细菌，呈深黄色，喻柳色。




[10]
 章华台：楚灵王所筑之台。

明/仇英/汉宫春晓图（局部）


女冠子

其一

绿云高髻，点翠匀红时世
[1]

 。

月如眉，浅笑含双靥
[2]

 ，低声唱小词。





眼看唯恐化
[3]

 ，魂荡欲相随。

玉趾回娇步，约佳期。

其二

锦江烟水，卓女
[4]

 烧春
[5]

 浓美。

小檀霞，
[6]

 绣带芙蓉帐，金钗芍药花。





额黄侵腻发，臂钏透红纱。

柳暗莺啼处，认郎家。

其三

星冠霞帔，住在蕊珠宫里。

佩玎珰。明翠摇蝉翼，纤珪
[7]

 理宿妆。





醮
[8]

 坛春草绿，药院杏花香。

青鸟传心事，寄刘郎。

其四

双飞双舞，春昼后园莺语，卷罗帏。

锦字书
[9]

 封了，银河雁过迟。





鸳鸯排宝帐，豆蔻绣连枝。
[10]



不语匀珠泪，落花时。




[1]
 时世：时尚妆，入时之妆。




[2]
 双靥：两个酒窝。




[3]
 化：羽化登仙。




[4]
 卓女：本指卓文君，此处泛指美女。




[5]
 烧春：酒名。




[6]
 小檀霞：借檀之浅红、清香来喻服饰如檀霞。




[7]
 纤珪：如玉般的纤纤手指。




[8]
 醮（jiào）坛：道士所祀的坛场。




[9]
 锦字书：织锦为书。泛指给丈夫的书信。




[10]
 “鸳鸯”二句：帐上所绣图案，鸳鸯、豆蔻、连理枝等。

明/仇英/汉宫春晓图（局部）


梦江南

其一

衔泥燕，飞到画堂前。

占得杏梁安稳处，体轻唯有主人怜，

堪羡好因缘。

其二

红绣被，两两间鸳鸯。

不是鸟中偏爱尔，为缘交颈睡南塘，

全胜薄情郎。


感恩多

其一

两条红粉泪，多少香闺意。

强攀桃李枝，敛愁眉。





陌上莺啼蝶舞，柳花飞。

柳花飞，愿得郎心，忆家还早归。

其二

自从南浦别，愁见丁香结。

近来情转深，忆鸳衾。





几度将书托烟雁，泪盈襟。

泪盈襟，礼月
[1]

 求天，愿君知我心。




[1]
 礼月：拜月。

清/居廉/花卉奇石 （其一）


应天长

其一

玉楼春望晴烟灭，舞衫斜卷金条脱
[1]

 。

黄鹂娇啭声初歇，杏花飘尽龙山雪。

凤钗低赴节
[2]

 ，筵上王孙愁绝。

鸳鸯对衔罗结，两情深夜月。

其二

双眉澹薄藏心事，清夜背灯娇又醉。

玉钗横，山枕腻，宝帐鸳鸯春睡美。

别经时，无限意，虚道相思憔悴。

莫信彩笺书里，赚人肠断字。




[1]
 条脱：手镯。




[2]
 赴节：指用凤钗轻敲以和节奏。




更漏子

其一

星渐稀，漏频转，何处轮台
[1]

 声怨。

香阁掩，杏花红，月明杨柳风。





挑锦字
[2]

 ，记情事，唯愿两心相似。

收泪语，背灯眠，玉钗横枕边。

其二

春夜阑
[3]

 ，更漏促，金烬暗挑残烛。

惊梦断，锦屏深，两乡明月心。





闺草碧，望归客，还是不知消息。

辜负我，悔怜君，告天天不闻。

其三

南浦情，
[4]

 红粉泪，争奈两人深意。

低翠黛，卷征衣，马嘶霜叶飞。





招手别，寸肠结，还是去年时节。

书托雁，梦归家，觉来江月斜。




[1]
 轮台：地名，今新疆轮台县东南。此处引申为唐时西北边塞舞曲名。




[2]
 挑锦字：织锦为书信。




[3]
 春夜阑：春夜将尽。




[4]
 南浦情：离别情。南浦，代指离别处。

清/王武/花卉册（其一）


望江怨

东风急，惜别花时手频执，罗帏愁独入。

马嘶残雨春芜湿，倚门立。

寄语薄情郎，粉香和泪泣。


菩萨蛮

其一

舞裙香暖金泥凤
[1]

 ，画梁语燕惊残梦。

门外柳花飞，玉郎犹未归。





愁匀红粉泪，眉剪春山翠。

何处是辽阳，锦屏春昼长。

其二

柳花飞处莺声急，晴街春色香车立。

金凤小帘开，脸波
[2]

 和恨来。





今宵求梦想，难到青楼
[3]

 上。

赢得一场愁，鸳衾谁并头。

其三

玉钗风动春幡急，交枝红杏笼烟泣。

楼上望卿卿
[4]

 ，窗寒新雨晴。





熏炉蒙翠被，绣帐鸳鸯睡。

何处有相知，羡他初画眉
[5]

 。

其四

画屏重叠巫阳翠，楚神尚有行云意
[6]

 。

朝暮几般心，向他情谩
[7]

 深。





风流今古隔，虚作瞿塘客
[8]

 。

山月照山花，梦回灯影斜。

其五

风帘燕舞莺啼柳，妆台约鬓
[9]

 低纤手。

钗重髻盘珊
[10]

 ，一枝红牡丹。





门前行乐客，白马嘶春色。

故故坠金鞭，回头应眼穿。

其六

绿云鬓上飞金雀，愁眉敛翠春烟薄。

香阁掩芙蓉，画屏山几重。





窗寒天欲曙，犹结同心苣。

啼粉污罗衣，问郎何日归。

其七

玉楼冰簟
[11]

 鸳鸯锦，粉融香汗流山枕。

帘外辘轳声，敛眉含笑惊。





柳阴烟漠漠，低鬓蝉钗落。

须作一生拚
[12]

 ，尽君今日欢。




[1]
 金泥凤：舞裙上以金粉装饰的凤形图案。




[2]
 脸波：眼波。




[3]
 青楼：此指富贵小姐所居阁楼。




[4]
 卿卿：男女间昵称，这里代指情人。




[5]
 画眉：用汉代张敞为妻子画眉典故，喻夫妻相爱。




[6]
 行云意：指男女合欢。




[7]
 谩：枉，空。




[8]
 瞿塘客：李益《江南曲》“嫁得瞿塘贾，朝朝误妾期”，意为如商人妻子般独守空房。




[9]
 约鬓：手掠鬓发。




[10]
 髻盘珊：即盘桓髻。盘绕的髻。




[11]
 冰簟：凉席。




[12]
 拚（pàn）：舍弃、不顾惜。




酒泉子

记得去年，烟暖杏园花正发，

雪飘香，江草绿，柳丝长。





钿车纤手卷帘望，眉学春山样。

凤钗低袅翠鬟上，落梅妆
[1]

 。




[1]
 落梅妆：南朝寿阳公主因梅花落额上，而成梅花妆。




定西番

紫塞
[1]

 月明千里，金甲冷，

戍楼寒，梦长安。





乡思望中天阔，漏残星亦残。

画角
[2]

 数声呜咽，雪漫漫。




[1]
 紫塞：边塞。




[2]
 画角：涂有彩绘的军用号角。

清/王武/花卉册（其一）


玉楼春

春入横塘摇浅浪，花落小园空惆怅。

此情谁信为狂夫，恨翠愁红
[1]

 流枕上。





小玉
[2]

 窗前嗔燕语，红泪滴穿金线缕。

雁归不见报郎归，织成锦字封过与。




[1]
 恨翠愁红：恨翠，皱眉。愁红，落泪。




[2]
 小玉：唐传奇中的人物霍小玉。泛指少女。




西溪子

捍拨
[1]

 双盘金凤
[2]

 ，蝉鬓玉钗摇动。

画堂前，人不语，弦解语。

弹到昭君怨
[3]

 处，翠蛾愁，不抬头。




[1]
 捍拨：乐器饰物，用来防护琴身。




[2]
 双盘金凤：指琵琶捍拨上所绘的图案。




[3]
 昭君怨：琵琶曲名，表达汉代王昭君的哀怨情感。




江城子

其一

鵁鶄飞起郡城东，碧江空，半滩风。

越王宫殿，蘋叶藕花中。

帘卷水楼鱼浪起，千片雪，雨蒙蒙。

其二

极浦烟消水鸟飞，离筵分首时，送金卮。

渡口杨花，狂雪任风吹。

日暮天空波浪急，芳草岸，雨如丝。


张泌 二十七首


史有张泌二人，其一为晚唐诗人，其二为南唐诗人。多认为本书收录的为南唐张泌作品，曾事南唐后主，任中书舍人，生卒年不详，其作品《全唐诗》亦有收录。

清/王武/花卉册（其一）


浣溪沙

其一

钿毂
[1]

 香车过柳堤，桦烟分处马频嘶，

为他沉醉不成泥。





花满驿亭香露细，杜鹃声断玉蟾
[2]

 低，

含情无语倚楼西。

其二

马上凝情忆旧游，照花淹竹小溪流，

钿筝罗幕玉搔头
[3]

 。





早是出门长带月，可堪分袂
[4]

 又经秋，

晚风斜日不胜愁。

其三

独立寒阶望月华，露浓香泛小庭花，

绣屏愁背一灯斜。





云雨自从分散后，人间无路到仙家，

但凭魂梦访天涯。

其四

依约
[5]

 残眉理旧黄
[6]

 ，翠鬟抛掷一簪长，

暖风晴日罢朝妆。





闲折海棠看又捻
[7]

 ，玉纤无力惹余香，

此情谁会倚斜阳。

其五

翡翠屏开绣幄红，谢娥
[8]

 无力晓妆慵，

锦帏鸳被宿香浓。





微雨小庭春寂寞，燕飞莺语隔帘栊，

杏花凝恨倚东风。

其六

枕障熏炉隔绣帏，二年终日两相思，

杏花明月始应知。





天上人间何处去，旧欢新梦觉来时，

黄昏微雨画帘垂。

其七

花月香寒悄夜
[9]

 尘，绮筵幽会暗伤神，

婵娟依约画屏人。





人不见时还暂语，令才抛后爱微颦，

越罗巴锦
[10]

 不胜春。

其八

偏戴花冠白玉簪，睡容新起意沉吟
[11]

 ，

翠钿金缕镇眉心。





小槛日斜风悄悄，隔帘零落杏花阴，

断香轻碧
[12]

 锁愁深。

其九

晚逐香车入凤城
[13]

 ，东风斜揭绣帘轻，

慢回娇眼笑盈盈。





消息未通何计是，便须佯醉且随行，

依稀闻道太狂生
[14]

 。

其十

小市东门欲雪天，众中依约见神仙，

蕊黄香画贴金蝉。





饮散黄昏人草草
[15]

 ，醉容无语立门前，

马嘶尘烘一街烟。




[1]
 钿毂（gǔ）：指饰有金银的华车。




[2]
 玉蟾：月亮。




[3]
 玉搔头：玉钗。




[4]
 分袂：离别。




[5]
 依约：隐约。




[6]
 旧黄：残留的额黄。




[7]
 捻（niǎn）：揉搓、抚弄。




[8]
 谢娥：谢娘。泛指女子。




[9]
 悄夜：静夜。




[10]
 越罗巴锦：吴越的绫罗，巴蜀的锦。




[11]
 沉吟：犹豫不决。




[12]
 断香轻碧：指花落叶绿。




[13]
 凤城：京城。




[14]
 太狂生：太狂了，此处指车中美人嗔骂语。生，语助词。




[15]
 草草：匆促。

清/王武/花卉册（其一）


临江仙

烟收湘渚秋江静，蕉花露泣愁红，

五云
[1]

 双鹤去无踪。

几回魂断，凝望向长空。





翠竹暗留珠泪怨，闲调宝瑟波中，

花鬟月鬓绿云重。

古祠深殿，香冷雨和风。




[1]
 五云：五色祥云。




女冠子

露花烟草，寂寞五云三岛，正春深。

貌减潜消玉，
[1]

 香残尚惹襟。





竹疏虚槛静，松密醮坛阴。

何事刘郎去，信沉沉。




[1]
 “貌减”句：玉貌渐渐憔悴。




河传

其一

渺莽云水，惆怅暮帆，去程迢递。

夕阳芳草，千里万里，雁声无限起。





梦魂悄断烟波里，心如醉。

相见何处是，锦屏香冷无睡，被头多少泪。

其二

红杏，交枝相映，密密蒙蒙。

一庭浓艳倚东风，香融透帘栊。





斜阳似共春光语，蝶争舞，更引流莺妒。

魂消千片玉樽前，神仙，瑶池醉暮天。


酒泉子

其一

春雨打窗，惊梦觉来天气晓。

画堂深，红焰小，背兰釭。





酒香喷鼻懒开缸，惆怅更无人共醉。

旧巢中，新燕子，语双双。

其二

紫陌青门
[1]

 ，三十六宫春色。

御沟辇路暗相通，杏园风。





咸阳沽酒宝钗空，笑指未央
[2]

 归去。

插花走马落残红，月明中。




[1]
 青门：泛指京城城门。




[2]
 未央：此指汉宫殿——未央宫。




生查子

相见稀，喜相见，相见还相远。

檀画荔枝红，
[1]

 金蔓蜻蜓软
[2]

 。





鱼雁
[3]

 疏，芳信断，花落庭阴晚。

可怜玉肌肤，消瘦成慵懒。




[1]
 “檀画”句：形容妆色。檀，浅红色。




[2]
 “金蔓”句：形容首饰。




[3]
 鱼雁：代指书信。




思越人

燕双飞，莺百啭，越波堤下长桥。

斗钿花筐
[1]

 金匣
[2]

 恰，舞衣罗薄纤腰。





东风澹荡慵无力，黛眉愁聚春碧。

满地落花无消息，月明肠断空忆。




[1]
 斗钿花筐：皆妇女头饰。




[2]
 金匣：熨斗。




满宫花

花正芳，楼似绮，寂寞上阳宫里。

钿笼金琐睡鸳鸯，帘冷露华珠翠。





娇艳轻盈香雪腻，细雨黄莺双起。

东风惆怅欲清明，公子桥边沉醉。


柳枝

腻粉琼妆透碧纱，雪休夸。

金凤搔头堕鬓斜，发交加。





倚着云屏新睡觉，思梦笑。

红腮隐出枕函花，有些些。

清/王武/花卉册（其一）

清/恽寿平/牡丹图


南歌子

其一

柳色遮楼暗，桐花落砌
[1]

 香。

画堂开处远风凉，高卷水晶帘额，衬斜阳。

其二

岸柳拖烟绿，庭花照日红。

数声蜀魄
[2]

 入帘栊，惊断碧窗残梦，画屏空。

其三

锦荐
[3]

 红鸂鶒，罗衣绣凤凰。

绮疏
[4]

 飘雪北风狂，帘幕尽垂无事，郁金香。




[1]
 砌：白阶。




[2]
 蜀魄：杜鹃鸟的别名。




[3]
 荐：垫席。




[4]
 绮疏：雕饰花纹的窗户。




江城子

其一

碧栏干外小中庭，雨初晴，晓莺声。

飞絮落花，时节近清明。

睡起卷帘无一事，匀面了
[1]

 ，没心情。

其二

浣花溪上见卿卿，脸波明，黛眉轻。

绿云高绾，金簇小蜻蜓。

好是问他来得么？和笑道：莫多情。




[1]
 匀面了：妆画完了。




河渎神

古树噪寒鸦，满庭枫叶芦花。

昼灯当午隔轻纱，画阁珠帘影斜。





门外往来祈赛客，翩翩帆落天涯。

回首隔江烟火，渡头三两人家。


蝴蝶儿

蝴蝶儿，晚春时，

阿娇
[1]

 初着淡黄衣，倚窗学画伊
[2]

 。





还似花间见，双双对对飞。

无端和泪拭胭脂，惹教双翅垂。




[1]
 阿娇：汉武帝皇后，典出“金屋藏娇”。此处代指少女。




[2]
 伊：此处指蝴蝶。

清/恽寿平/牡丹册（其一）


毛文锡 三十一首


毛文锡，生卒年不详，字平珪，南阳人。唐末进士，仕前蜀、后蜀，官至司徒。

清/恽寿平/出水芙蓉图


虞美人

其一

鸳鸯对浴银塘暖，水面蒲梢短。

垂杨低拂曲尘
[1]

 波，蛛丝结网露珠多，滴圆荷。





遥思桃叶
[2]

 吴江碧，便是天河隔。

锦鳞红鬣影沉沉，
[3]

 相思空有梦相寻，意难任
[4]

 。

其二

宝檀金缕鸳鸯枕，绶带盘宫锦。

夕阳低映小窗明，南园绿树语莺莺，梦难成。





玉炉香暖频添炷，满地飘轻絮。

珠帘不卷度沉烟
[5]

 ，庭前闲立画秋千，艳阳天。




[1]
 曲尘：淡黄色。




[2]
 桃叶：晋王献之爱妾名。此处指所怀之人。




[3]
 “锦鳞”句：谓书信难通，杳无音信。




[4]
 任：负担、承受。




[5]
 沉烟：沉香木的烟。




酒泉子

绿树春深，燕语莺啼声断续。

蕙风飘荡入芳丛，惹残红。





柳丝无力袅烟空，金盏不辞须满酌。

海棠花下思朦胧，醉香风。


喜迁莺

芳春景，暧
[1]

 晴烟，乔木见莺迁
[2]

 。

传枝偎叶语关关
[3]

 ，飞过绮丛间。





锦翼鲜，金毳
[4]

 软，百啭千娇相唤。

碧纱窗晓怕闻声，惊破鸳鸯暖。




[1]
 暧（ài） ：晦暗。




[2]
 “乔木”句：比喻登第。




[3]
 关关：莺鸣声。




[4]
 金毳（cuì）：金色的鸟兽细毛。

清/恽寿平/花卉册（其一）

清/恽寿平/腻粉嫣红


赞成功

海棠未坼，万点深红。

香包
[1]

 缄结
[2]

 一重重，似含羞态，邀勒
[3]

 春风。

蜂来蝶去，任绕芳丛。





昨夜微雨，飘洒庭中。

忽闻声滴井边桐，美人惊起，坐听晨钟。

快教折取，戴玉珑璁
[4]

 。




[1]
 香包：花苞。




[2]
 缄结：封闭。




[3]
 邀勒：请求留下。




[4]
 珑璁（cōng）：金玉声。




西溪子

昨日西溪游赏，芳树奇花千样。

锁春光，金樽满，听弦管。

娇妓舞衫香暖，不觉到斜晖，马驮归。


中兴乐

豆蔻花繁烟艳深，丁香软结同心。

翠鬟女，相与共淘金。





红蕉
[1]

 叶里猩猩语
[2]

 ，鸳鸯浦，镜中鸾舞。

丝雨隔，荔枝阴。




[1]
 红蕉：红色美人蕉。




[2]
 猩猩语：猩猩啼叫。

清/恽寿平/百花图卷（局部）


更漏子

春夜阑，春恨切，花外子规啼月。

人不见，梦难凭，红纱一点灯。





偏怨别，是芳节，庭下丁香千结。

宵雾散，晓霞辉，梁间双燕飞。


接贤宾

香鞯镂襜
[1]

 五花骢，值春景初融。

流珠喷沫躞蹀
[2]

 ，汗血流红
[3]

 。





少年公子能乘驭，金镳
[4]

 玉辔珑璁。

为惜珊瑚鞭
[5]

 不下，骄生百步千踪。

信
[6]

 穿花，从拂柳，向九陌
[7]

 追风。




[1]
 香鞯（jiān）镂襜（chān）：马鞍具。




[2]
 躞蹀（xiè dié）：马行走的样子。




[3]
 汗血流红：汗血宝马流汗。




[4]
 金镳：饰金的马嚼子。




[5]
 珊瑚鞭：华贵的马鞭。




[6]
 信：马信步而行。




[7]
 九陌：都城中的大道。




赞浦子

锦帐添香睡，金炉换夕薰。

懒结芙蓉带，慵拖翡翠裙。





正是桃夭柳媚，那堪暮雨朝云
[1]

 。

宋玉高唐意，裁琼
[2]

 欲赠君。




[1]
 暮雨朝云：典出宋玉《高唐赋》中巫山神女“旦为朝云，暮为行雨”。




[2]
 裁琼：摘下美玉。




甘州遍

其一

春光好，公子爱闲游，足风流。

金鞍白马，雕弓宝剑，红缨
[1]

 锦襜
[2]

 出长秋
[3]

 。





花蔽膝
[4]

 ，玉衔头
[5]

 。

寻芳逐胜欢宴，丝竹不曾休。

美人唱，揭调
[6]

 是甘州，醉红楼。

尧年舜日
[7]

 ，乐圣永无忧。

其二

秋风紧，平碛
[8]

 雁行低，阵云齐。

萧萧飒飒，边声四起，愁闻戍角与征鼙
[9]

 。





青冢
[10]

 北，黑山西。

沙飞聚散无定，往往路人迷。

铁衣冷，战马血沾蹄，破番奚
[11]

 。

凤凰诏
[12]

 下，步步蹑丹梯
[13]

 。




[1]
 缨：用线或绳制成的装饰品，此处指冠帽。




[2]
 襜（chān）：蔽膝。




[3]
 出长秋：出城门。长秋，汉长安有长秋门。




[4]
 蔽膝：护膝的围裙。




[5]
 玉衔头：玉饰的马嚼子。




[6]
 揭调：高调。甘州：唐教坊曲名。




[7]
 尧年舜日：喻太平盛世。




[8]
 平碛（qì）：沙漠。




[9]
 征鼙（pí）：战鼓。




[10]
 青冢（zhǒng）：王昭君墓。相传冢上草色常青，故名。




[11]
 番奚：匈奴的别种。




[12]
 凤凰诏：皇帝诏书。




[13]
 丹梯：又称丹墀，宫殿前的台阶。

清/恽寿平/洒金玉兰


纱窗恨

其一

新春燕子还来至，一双飞。

垒巢泥湿时时坠，涴
[1]

 人衣。





后园里看百花发，香风拂绣户金扉。

月照纱窗，恨依依。

其二

双双蝶翅涂铅粉，咂花心。

绮窗绣户飞来稳，画堂阴。





二三月爱随飘絮，伴落花来拂衣襟。

更剪轻罗片
[2]

 ，傅黄金
[3]

 。




[1]
 涴（wò）：弄脏。




[2]
 轻罗片：形容蝶翅轻薄。




[3]
 傅黄金：敷黄金，形容蝶翅的颜色。




柳含烟

其一

隋堤柳，汴河旁。

夹岸绿阴千里，龙舟凤舸木兰香，锦帆张。





因梦江南春景好，一路流苏羽葆
[1]

 。

笙歌未尽起横流
[2]

 ，锁春愁。

其二

河桥柳，占芳春。

映水含烟拂路，几回攀折赠行人，暗伤神。





乐府吹为横笛曲，
[3]

 能使离肠断续。

不如移植在金门
[4]

 ，近天恩。

其三

章台柳
[5]

 ，近垂旒
[6]

 。

低拂往来冠盖
[7]

 ，朦胧春色满皇州
[8]

 ，瑞烟浮。





直与路边江畔别，免被离人攀折。

最怜京兆画蛾眉
[9]

 ，叶纤时。

其四

御沟柳，占春多。

半出宫墙婀娜，有时倒影蘸轻罗
[10]

 ，曲尘波。





昨日金銮巡上苑，风亚
[11]

 舞腰纤软。

栽培得地近皇宫，瑞烟浓。




[1]
 羽葆：以鸟羽为饰的仪仗中的华盖。




[2]
 起横流：发生变故。即隋亡。




[3]
 “乐府”句：指《乐府诗集·横吹曲辞》中的《折杨柳》曲。




[4]
 移植在金门：用唐宣宗取永丰坊垂柳植于禁中的事。金门，金马门，代指皇宫。




[5]
 章台柳：汉代长安章台街所植的柳树。




[6]
 垂旒（liú）：古代缀于旗帜正幅下的垂饰物。




[7]
 冠盖：官吏的服饰和车乘，借指官吏。




[8]
 皇州：京城。




[9]
 京兆画蛾眉：用汉京兆尹张敞为妻画眉事。




[10]
 蘸轻罗：如丝绸沾于水中。




[11]
 亚：通“压”。

清/恽寿平/牡丹图


醉花间

其一

休相问，怕相问，相问还添恨。

春水满塘生，鸂鶒还相趁。





昨夜雨霏霏，临明寒一阵。

偏忆戍楼人，久绝边庭信。

其二

深相忆，莫相忆，相忆情难极。

银汉
[1]

 是红墙，一带遥相隔。





金盘
[2]

 珠露滴，两岸榆花白。

风摇玉佩清，今夕为何夕。




[1]
 银汉：银河。




[2]
 金盘：承露盘，擎盘承接甘露以求仙。




浣沙溪

春水轻波浸绿苔，枇杷洲上紫檀开。

晴日眠沙鸂鶒稳，暖相偎。





罗袜生尘
[1]

 游女过，有人逢着弄珠回。

兰麝飘香初解佩，忘归来。




[1]
 罗袜生尘：罗袜上带着尘雾。




浣溪沙

七夕
[1]

 年年信不违，银河清浅白云微，

蟾光
[2]

 鹊影伯劳飞。





每恨蟪蛄
[3]

 怜婺女
[4]

 ，几回娇妒下鸳机，

今宵嘉会两依依。




[1]
 七夕：农历七月初七夜。民间传说牛郎织女此夜在天河相会。




[2]
 蟾光：月光。鹊影：鹊桥影。伯劳：鸟名。




[3]
 蟪蛄（huì gū）：蝉的一种，秋日悲鸣。




[4]
 婺（wù）女：星宿名，代指织女。




月宫春

水晶宫里桂花开，神仙探几回。

红芳金蕊绣重台
[1]

 ，低倾玛瑙杯。

玉兔银蟾争守护，姮娥姹女
[2]

 戏相偎。

遥听钧天九奏
[3]

 ，玉皇亲看来。




[1]
 重台：花的复瓣。




[2]
 姹（chà）女：月中少女。




[3]
 钧天九奏：天上仙乐。

清/恽寿平/山水花卉神品册（其一）


恋情深

其一

滴滴铜壶寒漏咽，醉红楼月。

宴余香殿会鸳衾，荡春心。





真珠帘下晓光侵，莺语隔琼林
[1]

 。

宝帐欲开慵起，恋情深。

其二

玉殿春浓花烂熳，簇神仙伴。

罗裙窣地
[2]

 缕黄金，奏清音。





酒阑
[3]

 歌罢两沉沉，一笑动君心。

永愿作鸳鸯伴，恋情深。




[1]
 琼林：树林的美称。




[2]
 窣（sū）地：拂地。




[3]
 酒阑：酒残。




诉衷情

其一

桃花流水漾纵横，春昼彩霞明。

刘郎去，阮郎
[1]

 行，惆怅恨难平。





愁坐对云屏，算归程。

何时携手洞边迎，诉衷情。

其二

鸳鸯交颈绣衣轻
[2]

 ，碧沼藕花馨。

偎藻荇
[3]

 ，映兰汀
[4]

 ，和雨浴浮萍。





思妇对心惊，想边庭。

何时解佩
[5]

 掩云屏，诉衷情。




[1]
 刘郎、阮郎：汉代刘晨、阮肇。




[2]
 绣衣轻：形容鸳鸯羽毛。




[3]
 藻荇：水藻、荇菜，两种水生植物。




[4]
 兰汀：长着兰花的水滨。




[5]
 解佩：解去环佩。




应天长

平江波暖鸳鸯语，两两钓船归极浦。

芦洲一夜风和雨，飞起浅沙翘雪鹭
[1]

 。





渔灯明远渚，兰棹今宵何处。

罗袂
[2]

 从风轻举，愁杀采莲女。




[1]
 翘雪鹭：长颈高举的白鹭。




[2]
 罗袂：罗袖。




河满子

红粉楼前月照，碧纱窗外莺啼。

梦断辽阳音信，那堪独守空闺。

恨对百花时节，王孙绿草萋萋。


巫山一段云

雨霁巫山上，云轻映碧天。

远风吹散又相连，十二晚峰前。





暗湿啼猿树，高笼过客船。

朝朝暮暮楚江边，几度降神仙。


临江仙

暮蝉声尽落斜阳，银蟾影挂潇湘。

黄陵庙侧水茫茫。

楚山红树，烟雨隔高唐。





岸泊渔灯风飐碎，白蘋远散浓香。

灵娥
[1]

 鼓瑟韵清商
[2]

 。

朱弦凄切，云散碧天长。




[1]
 灵娥：即湘水女神。




[2]
 清商：古五音之一，商声。




牛希济 十一首


牛希济，五代词人。牛峤之侄。仕前蜀，曾任翰林学士。后仕后唐。


临江仙

其一

峭碧参差十二峰，冷烟寒树重重。

瑶姬
[1]

 宫殿是仙踪，金炉珠帐，香霭昼偏浓。





一自楚王惊梦断，
[2]

 人间无路相逢。

至今云雨带愁容，月斜江上，征棹动晨钟。

其二

谢家
[3]

 仙观寄云岑
[4]

 ，岩萝拂地成阴。

洞房不闭白云深，当时丹灶，一粒化黄金。





石壁霞衣犹半挂，松风长似鸣琴。

时间唳鹤起前林，十洲
[5]

 高会，何处许相寻？

其三

渭阙宫城
[6]

 秦树凋，玉楼独上无憀
[7]

 。

含情不语自吹箫，调清和恨，天路逐风飘。





何事乘龙人忽降，似知深意相招。

三清
[8]

 携手路非遥，世间屏障
[9]

 ，彩笔画娇娆。

其四

江绕黄陵春庙闲，娇莺独语关关。

满庭重叠绿苔斑，阴云无事，四散自归山。





箫鼓声稀香烬冷，月娥敛尽弯环。

风流皆道胜人间，须知狂客，拚死为红颜。

其五

素洛
[10]

 春光潋滟
[11]

 平，千重媚脸初生。

凌波罗袜势轻轻，烟笼日照，珠翠半分明。





风引宝衣疑欲舞，鸾回凤翥堪惊。

也知心许恐无成，陈王辞赋，
[12]

 千载有声名。

其六

柳带摇风汉水滨，平芜两岸争匀。

鸳鸯对浴浪痕新。弄珠游女，
[13]

 微笑自含春。





轻步暗移蝉鬓动，罗裙风惹轻尘。

水晶宫殿岂无因？空劳纤手，解佩赠情人。

其七

洞庭波浪飐晴天，君山
[14]

 一点凝烟。

此中真境属神仙，玉楼珠殿，相映月轮边。





万里平湖秋色冷，星辰垂影参然
[15]

 。

橘林霜重更红鲜，罗浮山
[16]

 下，有路暗相连。




[1]
 瑶姬：仙女。




[2]
 “一自”句：用宋玉《高唐赋》中楚王梦神女事。




[3]
 谢家：谢真人，得道于谢女峡。




[4]
 云岑（cén） ：山的高峰。




[5]
 十洲：海中仙境。




[6]
 渭阙宫城：秦的宫城，因地近渭水，故称。




[7]
 无憀：无聊。




[8]
 三清：仙人所居地。




[9]
 屏障：屏风。




[10]
 素洛：清澄的洛水。




[11]
 潋滟（liàn yàn）：水波摇荡。




[12]
 陈王辞赋：陈思王曹植作《洛神赋》。上文“凌波”“罗袜”皆为洛神姿态的形容语。




[13]
 弄珠游女：用《列仙传》中江妃二女逢郑交甫，解佩玉赠郑交甫事。




[14]
 君山：洞庭山，又名湘山，在洞庭湖中。




[15]
 参（cēn）然：参差不齐。




[16]
 罗浮山：传说中的仙山，被道家列为第七洞天。位于今广东省。

清/恽寿平/九兰图


酒泉子

枕转簟凉，清晓远钟残梦。

月光斜，帘影动，旧炉香。





梦中说尽相思事，纤手匀双泪。

去年书，今日意，断离肠。


生查子

春山烟欲收，天澹稀星小。

残月脸边明，别泪临清晓。





语已多，情未了，回首犹重道，

记得绿罗裙，处处怜芳草。


中兴乐

池塘暖碧浸晴晖，蒙蒙柳絮轻飞。

红蕊凋来，醉梦还稀。





春云空有雁归，珠帘垂。

东风寂寞，恨郎抛掷，泪湿罗衣。


谒金门

秋已暮，重叠关山歧路。

嘶马摇鞭何处去，晓禽霜满树。





梦断禁城钟鼓，泪滴枕檀无数。

一点凝红和薄雾，翠蛾愁不语。

清/恽寿平/秋海棠图


欧阳炯 十七首


欧阳炯（896—971），益州华阳（今四川成都市）人，历仕前蜀、后唐、后蜀、宋四朝，曾任户部尚书平章事、散骑常侍等。


浣溪沙

其一

落絮残莺半日天，玉柔花醉只思眠，

惹窗映竹满炉烟。





独掩画屏愁不语，斜欹瑶枕髻鬟偏，

此时心在阿谁
[1]

 边。

其二

天碧罗衣拂地垂，美人初着更相宜，

宛风如舞透香肌。





独坐含嚬吹凤竹
[2]

 ，园中缓步折花枝，

有情无力泥人
[3]

 时。

其三

相见休言有泪珠，酒阑重得叙欢娱，

凤屏鸳枕宿金铺
[4]

 。





兰麝细香闻喘息，绮罗纤缕见肌肤，

此时还恨薄情无。




[1]
 阿谁：谁。阿为发语词。




[2]
 凤竹：这里指箫、笙等乐器。




[3]
 泥人：这里指柔弱无力。




[4]
 金铺：门上铺首，用以衔环。此处代指豪门闺房。

清/恽寿平/山水花卉神品册（其一）


三字令

春欲尽，日迟迟，牡丹时。

罗幌卷，翠帘垂。

彩笺书，红粉泪，两心知。





人不在，燕空归，负佳期。

香烬落，枕函欹
[1]

 。

月分明，花澹薄
[2]

 ，惹相思。




[1]
 枕函欹（qī）：枕头倾斜。欹，倾斜。




[2]
 澹薄：安然、恬静、美好的样子。




南乡子

其一

嫩草如烟，石榴花发海南天。

日暮江亭春影渌，鸳鸯浴。

水远山长看不足。

其二

画舸停桡
[1]

 ，槿花篱外竹横桥。

水上游人沙上女，回顾，

笑指芭蕉林里住。

其三

岸远沙平，日斜归路晚霞明。

孔雀自怜金翠尾，临水，

认得行人惊不起。

其四

洞口谁家，木兰船系木兰花。

红袖女郎相引去
[2]

 ，游南浦
[3]

 ，

笑倚春风相对语。

其五

二八花钿
[4]

 ，胸前如雪脸如莲。

耳坠金环穿瑟瑟
[5]

 ，霞衣窄，

笑倚江头招远客。

其六

路入南中
[6]

 ，桄榔
[7]

 叶暗蓼花红。

两岸人家微雨后，收红豆，

树底纤纤抬素手。

其七

袖敛鲛绡
[8]

 ，采香深洞笑相邀。

藤杖枝头芦酒滴，铺葵席，

豆蔻花间趖晚日
[9]

 。

其八

翡翠鵁鶄，白蘋香里小沙汀。

岛上阴阴秋雨色，芦花扑，

数只渔船何处宿。




[1]
 停桡：停桨、停船。




[2]
 相引去：相约而去。




[3]
 南浦：南之水边。




[4]
 花钿：本为首饰，这里指戴花钿之人，如花少女。




[5]
 瑟瑟：珠宝。




[6]
 南中：南国。




[7]
 桄榔（guāng láng）：树名。棕榈科常绿灌木。




[8]
 鲛绡：相传为鲛人所织的绡，龙纱。此处指手帕。




[9]
 趖（suō）晚日：指太阳坠落。趖，走。




献衷心

见好花颜色，争笑东风。

双脸上，晚妆同。

闭小楼深阁，春景重重。

三五夜，
[1]

 偏有恨，月明中。





情未已，信曾通，满衣犹自染檀红。

恨不如双燕，飞舞帘栊。

春欲暮，残絮尽，柳条空。




[1]
 三五夜：农历每月十五日夜。




[image: ]


清/恽寿平/仿古山水


贺明朝

其一

忆昔花间初识面，红袖半遮，妆脸轻转。

石榴裙带，故将纤纤玉指愉捻，双凤金线。





碧梧桐锁深深院，谁料得两情，何日教缱绻。

羡春来双燕，飞到玉楼，朝暮相见。

其二

忆昔花间相见后，只凭纤手，暗抛红豆。

人前不解，巧传心事，

别来依旧，辜负春昼。





碧罗衣上蹙金绣
[1]

 ，睹对对鸳鸯，空裛
[2]

 泪痕透。

想韶颜非久，终是为伊，只恁
[3]

 偷瘦。




[1]
 蹙金绣：用金丝银线刺绣成绉纹状。




[2]
 裛（yì）：沾。




[3]
 只恁（nèn）：竟然如此。




江城子

晚日金陵
[1]

 岸草平，落霞明，水无情。

六代繁华，
[2]

 暗逐逝波声。

空有姑苏台上月，如西子镜，照江城。




[1]
 金陵：今南京。




[2]
 六代繁华：三国东吴，东晋，南朝宋、齐、梁、陈都定都在金陵。




凤楼春

凤髻绿云丛
[1]

 ，深掩房栊。

锦书通，梦中相见觉来慵。

匀面泪，脸珠融。

因想玉郎何处去，对淑景
[2]

 谁同。





小楼中，春思无穷。

倚栏颙望
[3]

 ，暗牵愁绪，柳花飞起东风。

斜日照帘，罗幌香冷粉屏空。

海棠零落，莺语残红。




[1]
 绿云丛：发丛。




[2]
 淑景：美景。




[3]
 颙（yóng）望：仰望。

清/恽寿平/菊二种


和凝 二十首


和凝（898—955），字成绩，郓州须昌（今山东东平）人。才思敏捷，少负盛名，19岁登进士，历仕后唐、后晋、后汉、后周。除诗词等文学作品外，亦有法医学著作传世。


小重山

其一

春入神京
[1]

 万木芳，禁林
[2]

 莺语滑
[3]

 ，蝶飞狂。

晓花擎露妒啼妆，红日永，风和百花香。





烟锁柳丝长，御沟澄碧水，转池塘。

时时微雨洗风光，天衢
[4]

 远，到处引笙簧。

其二

正是神京烂熳时，群仙初折得，郄诜
[5]

 枝。

乌犀白纻
[6]

 最相宜，精神出，御陌袖鞭垂。





柳色展愁眉，管弦分响亮，探花期
[7]

 。

光阴占断曲江池，新榜上，名姓彻丹墀。




[1]
 神京：京城。




[2]
 禁林：京城中禁苑园林。




[3]
 莺语滑：莺声流转。




[4]
 天衢：皇城中的大路。




[5]
 郄诜（xì shēn）枝：此处指科举及第。郄诜，人名，晋代人。




[6]
 乌犀白纻（zhù）：黑色带钩、白色苎麻衣服。新登科进士的穿戴。




[7]
 探花期：指进士及第后在曲江、杏园初宴之时。




临江仙

其一

海棠香老春江晚，小楼雾縠
[1]

 涳蒙
[2]

 。

翠鬟初出绣帘中，麝烟鸾佩惹蘋风
[3]

 。





碾玉钗摇鸂鶒战
[4]

 ，雪肌云鬓将融。

含情遥指碧波东，越王台殿蓼花红。

其二

披袍窣地红宫锦，莺语时转轻音。

碧罗冠子稳犀簪，凤凰双飐步摇金。





肌骨细匀红玉软，脸波微送春心。

娇羞不肯入鸳衾，兰膏光里两情深。




[1]
 雾縠（hú）：薄如纱般的云雾。




[2]
 涳（kōng）蒙：烟雨迷蒙。




[3]
 蘋风：微风。




[4]
 鸂鶒战：鸟形首饰在头上颤动。




菩萨蛮

越梅
[1]

 半坼轻寒里，冰清澹薄笼蓝水
[2]

 。

暖觉杏梢红，游丝狂惹风。

闲阶莎径碧
[3]

 ，远梦犹堪惜。

离恨又迎春，相思难重陈。




[1]
 越梅：南方梅花。




[2]
 蓝水：碧蓝的水。




[3]
 莎（suō）径碧：长着绿色莎草的小径。




山花子

其一

莺锦蝉縠
[1]

 馥麝脐
[2]

 ，轻裾
[3]

 花早晓烟迷。

鸂鶒颤金红掌坠，翠云低。





星靥笑偎霞脸畔，蹙金开襜
[4]

 衬银泥。

春思半和芳草嫩，绿萋萋。

其二

银字笙
[5]

 寒调正长，水纹簟冷画屏凉。

玉腕重金扼臂，澹梳妆。





几度试香纤手暖，一回尝酒绛唇光。

佯弄红丝蝇拂子，打檀郎
[6]

 。




[1]
 蝉縠（hú ）：如蝉翼的轻纱。




[2]
 麝脐：即麝香。




[3]
 轻裾：轻袖。




[4]
 蹙金、襜：金丝盘绣、齐膝短裙。




[5]
 银字笙：乐器。用银作字，标明音色高低。




[6]
 檀郎：情郎美称。

清/恽寿平/二种牡丹


河满子

其一

正是破瓜年几
[1]

 ，含情惯
[2]

 得人饶
[3]

 。

桃李精神鹦鹉舌，可堪虚度良宵。

却爱蓝罗裙子，羡他长束纤腰。

其二

写得鱼笺
[4]

 无限，其如花锁春晖。

目断巫山云雨，空教残梦依依。

却爱熏香小鸭
[5]

 ，羡他长在屏帏。




[1]
 破瓜年几：十六岁年龄。




[2]
 惯：纵容。




[3]
 人饶：要人相让、宽恕。




[4]
 鱼笺：蜀地产的纸做的信笺。这里代指情书。




[5]
 熏香小鸭：鸭形小香炉。




薄命女

天欲晓，宫漏穿花声缭绕，窗里星光少。

冷霞寒侵帐额，残月光沉树杪
[1]

 。

梦断锦帏空悄悄，强起愁眉小。




[1]
 树杪（miǎo）：树梢。




望梅花

春草全无消息，腊雪犹余踪迹。

越岭
[1]

 寒枝香自坼，冷艳奇芳堪惜。

何事寿阳
[2]

 无处觅，吹入谁家横笛。




[1]
 越岭：大庾岭，位于赣粤交界处。




[2]
 寿阳：南朝寿阳公主。此用其梅妆事。




天仙子

其一

柳色披衫金缕凤，纤手轻捻红豆弄。

翠蛾双敛正含情。

桃花洞，
[1]

 瑶台梦，一片春愁谁与共。

其二

洞口春红飞蔌蔌
[2]

 ，仙子含愁眉黛绿。

阮郎何事不归来。

懒烧金
[3]

 ，慵篆玉
[4]

 。流水桃花空断续。




[1]
 桃花洞：仙女居处，下句“瑶台梦”同。




[2]
 蔌蔌（sù）：花落貌。




[3]
 烧金：金炉填香。




[4]
 篆玉：指烧盘香。

清/石涛/花卉山水册（其一）


春光好

其一

纱窗暖，画屏闲，亸云鬟
[1]

 。

睡起四肢无力，半春间。





玉指剪裁罗胜
[2]

 ，金盘点缀酥山
[3]

 。

窥宋
[4]

 深心无限事，小眉弯。

其二

蘋叶软，杏花明，画船轻。

双浴鸳鸯出渌汀，棹歌声
[5]

 。





春水无风无浪，春天半雨半晴。

红粉相随南浦晚，几含情。




[1]
 亸（duǒ）云鬟：发鬟下垂。




[2]
 罗胜：首饰。




[3]
 酥山：山形的乳脂制品。




[4]
 窥宋：窥视宋玉，此处指窥视情郎。




[5]
 棹歌声：船家所唱歌声。




采桑子

蝤蛴
[1]

 领上诃梨子
[2]

 ，绣带双垂。

椒户
[3]

 闲时，竞学樗蒲
[4]

 赌荔枝。





丛头鞋子
[5]

 红编
[6]

 细，裙窣金丝。

无事嚬眉，春思翻教
[7]

 阿母疑。




[1]
 蝤蛴（qiú qí）：天牛、桑牛的幼虫，白洁而长，喻美人颈，此指衣领。




[2]
 诃梨子：即诃梨勒，天竺果名。此处指妇女衣领上所绣的花饰。




[3]
 椒户：椒泥涂饰的屋子，其室香暖。




[4]
 樗（chū）蒲：古代赌博游戏。




[5]
 丛头鞋子：鞋头如花丛状。




[6]
 红编：红色鞋带。




[7]
 翻教：反使。




柳枝

其一

软碧摇烟似送人，映花时把翠蛾嚬。

青青自是风流主，
[1]

 慢飐金丝待洛神
[2]

 。

其二

瑟瑟罗裙金缕腰，黛眉偎破未重描。

醉来咬损新花子
[3]

 ，拽住仙郎尽放娇。

其三

鹊桥初就咽银河，今夜仙郎自姓和
[4]

 。

不是昔年攀桂树
[5]

 ，岂能月里索嫦娥。




[1]
 “青青”句：形容柳树。




[2]
 洛神：洛水女神。




[3]
 花子：女子面妆。指情郎醒来拥吻，破坏了女子面妆。




[4]
 自姓和：作者和凝自称。




[5]
 攀桂树：即折桂，比喻苦读科举中第。




渔父

白芷汀
[1]

 寒立鹭鸶，

蘋风
[2]

 轻剪浪花时。

烟幂幂
[3]

 ，日迟迟。

香引芙蓉惹钓丝。




[1]
 白芷汀：长满白芷草的水边平地。




[2]
 蘋风：微风。




[3]
 幂幂：笼罩的样子。

清/石涛/花卉（其一）


顾夐 五十五首


顾夐，生卒年不详。历仕前蜀、后蜀。累官至太尉。

清/石涛/花卉册（其一）


虞美人

其一

晓莺啼破相思梦，帘卷金泥凤
[1]

 。

宿妆犹在酒初醒，翠翘慵整倚云屏，转娉婷。





香檀
[2]

 细画侵桃脸，罗袂轻轻敛。

佳期堪恨再难寻，绿芜满院柳成阴，负春心。

其二

触帘风送景阳钟
[3]

 ，鸳被绣花重。

晓帏初卷冷烟浓，翠匀粉黛好仪容，思娇慵。





起来无语理朝妆，宝匣镜凝光。

绿荷相倚满池塘，露清枕簟藕花香，恨悠扬。

其三

翠屏闲掩垂珠箔
[4]

 ，丝雨笼池阁。

露粘红藕咽清香，谢娘娇极不成狂，罢朝妆。





小金鸂鶒
[5]

 沉烟
[6]

 细，腻枕堆云髻。

浅眉微敛注檀
[7]

 轻，旧欢时有梦魂惊，悔多情。

其四

碧梧桐映纱窗晚，花谢莺声懒。

小屏屈曲
[8]

 掩青山，翠帏香粉玉炉寒，两蛾攒
[9]

 。





颠狂少年轻离别，辜负春时节。

画罗红袂有啼痕，魂消无语倚闺门，欲黄昏。

其五

深闺春色劳思想
[10]

 ，恨共春芜长。

黄鹂娇啭䛏芳妍，杏枝如画倚轻烟，琐窗前。





凭栏愁立双蛾细，柳影斜摇砌
[11]

 。

玉郎还是不还家，教人魂梦逐杨花，绕天涯。

其六

少年艳质胜琼英
[12]

 ，早晚别三清
[13]

 。

莲冠稳篸
[14]

 钿篦横，飘飘罗袖碧云轻，画难成。





迟迟少转腰身袅，翠靥眉心小。

醮坛风急杏花香，此时恨不驾鸾凰，访刘郎。




[1]
 金泥凤：帘上金色的凤形花纹。




[2]
 香檀：浅红色胭脂。




[3]
 景阳钟：南齐武帝置钟于景和殿上，代漏钟报晓，宫人闻钟声，早起妆饰。后人称之为景阳钟。




[4]
 珠箔：珠帘。




[5]
 小金鸂鶒：有鸂鶒图案的铜香炉。




[6]
 沉烟：沉香的焚烟。




[7]
 注檀：以绛红色唇红涂唇。




[8]
 屈曲：小屏风上用以折叠的环钮。




[9]
 两蛾攒：双眉愁聚。




[10]
 劳：忧心。思想：思念。




[11]
 砌：台阶。




[12]
 琼英：玉之至美者。




[13]
 三清：道家仙境。




[14]
 篸（zān）：插在头发上。

清/石涛/花鸟图册（其一）


河传

其一

燕飏，
[1]

 晴景。

小窗屏暖，鸳鸯交颈
[2]

 。

菱花掩却翠鬟欹，慵整，海棠帘外影。





绣帏香断金鸂鶒，无消息，心事空相忆。

倚东风，春正浓。

愁红，泪痕衣上重。

其二

曲槛，春晚。

碧流纹细，绿杨丝软。

露花鲜，杏枝繁，莺啭，野芜平似剪。





直是人间到天上，堪游赏，醉眼疑屏障。

对池塘，惜韶光，

断肠，为花须尽狂。

其三

棹举，舟去。

波光渺渺，不知何处。

岸花汀草共依依，雨微，鹧鸪相逐飞。





天涯离恨江声咽，啼猿切，此意向谁说。

倚兰桡，独无憀
[3]

 。

魂消，小炉香欲焦
[4]

 。




[1]
 燕飏（yáng）：燕高飞。飏通“扬”。




[2]
 鸳鸯交颈：这里指屏风上的图案。




[3]
 无憀：无聊。




[4]
 焦：烬。

清/石涛/花鸟图册（其一）


甘州子

其一

一炉龙麝
[1]

 锦帏旁，屏掩映，烛荧煌
[2]

 。

禁楼刁斗
[3]

 喜初长，罗荐
[4]

 绣鸳鸯。

山枕上，私语口脂香。

其二

每逢清夜与良晨，多怅望，足伤神。

云迷水隔意中人，寂寞绣罗茵
[5]

 。

山枕上，几点泪痕新。

其三

曾如刘阮访仙踪
[6]

 ，深洞客，此时逢。

绮筵散后绣衾同，款曲
[7]

 见韶容。

山枕上，长是怯晨钟。

其四

露桃花里小楼深，持玉盏，听瑶琴。

醉归青琐
[8]

 入鸳衾，月色照衣襟。

山枕上，翠钿镇眉心。

其五

红炉深夜醉调笙，敲拍处，玉纤轻。

小屏古画岸低平，烟月满闲庭。

山枕上，灯背脸波横。




[1]
 龙麝：龙脑香和麝香。




[2]
 荧煌：烛光闪烁之状。




[3]
 刁斗：小铃。此处指宫中传夜铃。




[4]
 罗荐：罗席。




[5]
 罗茵：丝罗褥子。




[6]
 刘阮访仙踪：用刘晨、阮肇采药遇仙女事。




[7]
 款曲：诉说衷情委曲。




[8]
 青琐：雕花的窗。此处代指闺房。

清/石涛/花鸟图册（其一）


玉楼春

其一

月照玉楼春漏促，飒飒风摇庭砌
[1]

 竹。

梦惊鸳被觉来时，何处管弦声断续。





惆怅少年游冶
[2]

 去，枕上两蛾攒细绿。

晓莺帘外语花枝，背帐犹残红蜡烛。

其二

柳映玉楼春日晚，雨细风轻烟草软。

画堂鹦鹉语雕笼，金粉小屏犹半掩。





香灭绣帏人寂寂，倚槛无言愁思远。

恨郎何处纵疏狂，长使含啼眉不展。

其三

月皎露华窗影细，风送菊香沾绣袂。

博山炉冷水沉
[3]

 微，惆怅金闺终日闭。





懒展罗衾垂玉箸
[4]

 ，羞对菱花篸宝髻。

良宵好事枉教休，无计
[5]

 奈他狂耍婿。

其四

拂水双飞来去燕，曲槛小屏山六扇。

春愁凝思结眉心，绿绮
[6]

 懒调红锦荐。





话别情多声欲颤，玉箸痕留红粉面。

镇长
[7]

 独立到黄昏，却怕良宵频梦见。




[1]
 庭砌：庭前砌阶。




[2]
 游冶：野游。后多指浪游娱乐。




[3]
 水沉：沉香。




[4]
 玉箸：比喻眼泪。




[5]
 无计：无可奈何。狂耍婿：放浪轻狂而不归家的夫婿。




[6]
 绿绮：古琴名。红锦荐：红锦席（座垫）。




[7]
 镇长：久长。

清/石涛/花卉册（其一）


浣溪沙

其一

春色迷人恨正赊
[1]

 ，可堪荡子不还家，

细风轻露著
[2]

 梨花。





帘外有情双燕飏
[3]

 ，槛前无力绿杨斜，

小屏狂梦极天涯。

其二

红藕香寒翠渚平，月笼虚阁夜蛩
[4]

 清，

塞鸿惊梦两牵情。





宝帐玉炉残麝冷，

罗衣金缕暗尘生，小窗孤烛泪纵横。

其三

荷芰
[5]

 风轻帘幕香，绣衣鸂鶒泳回塘，
[6]



小屏闲掩旧潇湘。





恨入空帏鸾影独，泪凝双脸渚莲光，

薄情年少悔思量。

其四

惆怅经年别谢娘，月窗花院好风光，

此时相望最情伤。





青鸟
[7]

 不来传锦字
[8]

 ，瑶姬何处琐兰房，

忍教魂梦两茫茫。

其五

庭菊飘黄玉露浓，冷莎偎砌
[9]

 隐鸣蛩，

何期良夜得相逢。





背帐风摇红蜡滴，惹香暖梦绣衾重，

觉来枕上怯晨钟。

其六

云澹风高叶乱飞，小庭寒雨绿苔微，

深闺人静掩屏帏。





粉黛
[10]

 暗愁金带枕，鸳鸯空绕画罗衣，

那堪辜负不思归。

其七

雁响遥天玉漏清，小纱窗外月胧明，

翠帏金鸭炷香平。





何处不归音信断，良宵空使梦魂惊，

簟凉枕冷不胜情。

其八

露白蟾明又到秋，佳期幽会两悠悠，

梦牵情役几时休。





记得䛏人
[11]

 微敛黛，无言斜倚小书楼，

暗思前事不胜愁。




[1]
 赊：长。




[2]
 著：着。




[3]
 飏（yáng）：飞。




[4]
 蛩（qióng）：蟋蟀。




[5]
 荷芰（jì）：荷花、菱角。




[6]
 “绣衣”句：屏风所画潇湘山水图，即下句中“潇湘”。




[7]
 青鸟：相传为西王母传信的鸟。此处代指信使。




[8]
 锦字：即织锦字书，代指书信。




[9]
 冷莎偎砌：莎草偎倚庭阶而长。




[10]
 粉黛：此处代指闺中人。




[11]
 䛏人：留恋人。

清/蒋廷锡/蜀葵萱花图


酒泉子

其一

杨柳舞风，轻惹春烟残雨。

杏花愁，莺正语，画楼东。





锦屏寂寞思无穷，还是不知消息。

镜尘生，珠泪滴，损仪容。

其二

罗带缕金，兰麝烟凝魂断。

画屏欹，云鬓乱，恨难任。





几回垂泪滴鸳衾，薄情何处去。

月临窗，花满树，信沉沉。

其三

小槛日斜，风度绿窗人悄悄。

翠帏闲掩舞双鸾，旧香寒。





别来情绪转难拚
[1]

 ，韶颜看却老。

依稀粉上有啼痕，暗消魂。

其四

黛薄红深，约掠
[2]

 绿鬟云腻。

小鸳鸯，金翡翠，称人心。





锦鳞
[3]

 无处传幽意，海燕兰堂春又去。

隔年书，千点泪，恨难任。

其五

掩却菱花，收拾翠钿休上面
[4]

 。

金虫玉燕
[5]

 ，锁香奁，恨厌厌。





云鬟半坠懒重篸，泪侵山枕湿。

银灯背帐梦方酣，雁飞南。

其六

水碧风清，入槛细香红藕腻。

谢娘敛翠，恨无涯，小屏斜。





堪憎荡子不还家，谩留
[6]

 罗带结。

帐深枕腻炷沉烟，负当年。

其七

黛怨红羞，掩映画堂春欲暮。

残花微雨，隔青楼，思悠悠。





芳菲时节看将度，寂寞无人还独语。

画罗襦，香粉污，不胜愁。




[1]
 难拚：难舍。




[2]
 约掠：简单地梳理束发。




[3]
 锦鳞：鱼。古有鱼雁传书之说，故此处代指书信。




[4]
 休上面：不戴面妆和头饰。




[5]
 金虫玉燕：头饰。




[6]
 谩留：空留。

清/马逸/国色天香图


杨柳枝

秋夜香闺思寂寥，漏迢迢
[1]

 。

鸳帏罗幌麝烟消，烛光摇。





正忆玉郎游荡去，无寻处。

更闻帘外雨萧萧，滴芭蕉。




[1]
 漏迢迢：漏声悠长。




遐方怨

帘影细，簟纹平。

象纱
[1]

 笼玉指，缕金罗扇轻。

嫩红双脸似花明，两条眉黛远山横。





风箫歇，镜尘生。

辽塞音书绝，梦魂长暗惊。

玉郎经岁负娉婷，教人争不恨无情。




[1]
 象纱：纱名。

清/金农/花卉册（其一）


献衷心

绣鸳鸯帐暖，画孔雀屏欹。

人悄悄，月明时。

想昔年欢笑，恨今日分离。

银釭背，铜漏永，阻佳期。





小炉烟细，虚阁帘垂。

几多心事，暗地思惟。

被娇娥牵役，魂梦如痴。

金闺里，山枕上，始应知。


应天长

瑟瑟罗裙金线缕，轻透鹅黄香画袴
[1]

 。

垂交带，盘鹦鹉
[2]

 ，

袅袅翠翘移玉步。





背人匀檀注
[3]

 ，慢转横波偷觑。

敛黛春情暗许，倚屏慵不语。




[1]
 画袴：彩色套裤。




[2]
 盘鹦鹉：绣带上的鹦鹉图案。




[3]
 檀注：唇上的胭红。




诉衷情

其一

香灭帘垂春漏永，整鸳衾。

罗带重，双凤，缕黄金。





窗外月光临，沉沉。

断肠无处寻，负春心。

其二

永夜抛人何处去，绝来音。

香阁掩，眉敛，月将沉。





争
[1]

 忍不相寻？怨孤衾。

换我心，为你心，始知相忆深。




[1]
 争：怎。




荷叶杯

其一

春尽小庭花落，寂寞。

凭槛敛双眉，忍教成病忆佳期。

知么知，知么知。

其二

歌发谁家筵上，寥亮
[1]

 。

别恨正悠悠，兰釭背帐月当楼。

愁么愁，愁么愁。

其三

弱柳好花尽坼
[2]

 ，晴陌。

陌上少年郎，满身兰麝扑人香。

狂么狂，狂么狂。

其四

记得那时相见，胆颤。

鬓乱四肢柔，泥人无语不抬头。

羞么羞，羞么羞。

其五

夜久歌声怨咽，残月。

菊冷露微微，看看湿透缕金衣。

归么归，归么归。

其六

我忆君诗最苦，知否。

字字尽关心，红笺写寄表情深。

吟么吟，吟么吟。

其七

金鸭香浓鸳被，枕腻。

小髻簇花钿，腰如细柳脸如莲。

怜么怜，怜么怜。

其八

曲砌
[3]

 蝶飞烟暖，春半。

花发柳垂条，花如双脸柳如腰。

娇么娇，娇么娇。

其九

一去又乖期信
[4]

 ，春尽。

满院长莓苔，手挼裙带独徘徊。

来么来，来么来。




[1]
 寥亮：嘹亮，声音清越高远。




[2]
 尽坼（chè）：尽裂。




[3]
 曲砌：曲折的台阶。




[4]
 乖期信：违背约会的日期。




渔歌子

晓风清，幽沼绿，倚栏凝望珍禽浴。

画帘垂，翠屏曲，满袖荷香馥郁
[1]

 。





好摅怀
[2]

 ，堪寓目
[3]

 ，身闲心静平生足。

酒杯深，光影促
[4]

 ，名利无心较逐
[5]

 。




[1]
 馥郁：香气浓烈。




[2]
 摅（shū）怀：抒怀。




[3]
 寓目：观看，过目。




[4]
 光影促：岁月短促。




[5]
 较逐：角逐。

清/沈铨/孔雀玉兰牡丹图


临江仙

其一

碧染长空池似镜，倚楼闲望凝情，

满衣红藕细香清。

象床珍簟，山障掩，
[1]

 玉琴横。





暗想昔时欢笑事，如今赢得愁生。

博山炉暖澹烟轻。

蝉吟人静，残日傍，小窗明。

其二

幽闺小槛春光晚，柳浓花澹莺稀。

旧欢思想
[2]

 尚依依。

翠颦红敛，终日损芳菲
[3]

 。





何事狂夫
[4]

 音信断，不如梁燕犹归。

画堂深处麝烟微。

屏虚枕冷，风细雨霏霏。

其三

月色穿帘风入竹，倚屏双黛愁时。

砌花
[5]

 含露两三枝。

如啼恨脸，魂断损容仪。





香烬暗消金鸭冷，可堪辜负前期。

绣襦不整鬓鬟欹。

几多惆怅，情绪在天涯。




[1]
 山障掩：屏风掩。




[2]
 思想：思念。




[3]
 损芳菲：比喻红颜衰老。




[4]
 狂夫：对夫婿的怒称。




[5]
 砌花：种植在台阶前的花。

清/金农/花卉册（其一）


醉公子

其一

漠漠秋云澹，红藕香侵槛。

枕倚小山屏，金铺
[1]

 向晚扃
[2]

 。





睡起横波
[3]

 慢，独望情何限。

衰柳数声蝉，魂消似去年。

其二

岸柳垂金线，雨晴莺百啭。

家住绿杨边，往来多少年。





马嘶芳草远，高楼帘半卷。

敛袖翠蛾攒，相逢尔许难
[4]

 。




[1]
 金铺：此处指门。




[2]
 扃（jiōng）：关闭。




[3]
 横波：眼神。




[4]
 尔许难：如此难。




更漏子

旧欢娱，新怅望，拥鼻含嚬楼上。

浓柳翠，晚霞微，江鸥接翼飞。





帘半卷，屏斜掩，远岫
[1]

 参差迷眼。

歌满耳，酒盈樽，前非不要论。




[1]
 远岫：远山。

清/李鱓/花鸟册（其一）


孙光宪 六十一首


孙光宪（?—968），字孟文，自号葆光子。五代十国荆南文学家。出身农家，好读书，老而不衰，藏书丰富，著作颇多。后唐时官至检校秘书监兼御史大夫等职。

清/李鱓/花鸟册（其一）


浣溪沙

其一

蓼岸
[1]

 风多橘柚香，江边一望楚天
[2]

 长，

片帆烟际闪孤光。





目送征鸿飞杳杳，思随流水去茫茫，

兰红波碧忆潇湘。

其二

桃杏风香帘幕闲，谢家门户约花关
[3]

 ，

画梁幽语燕初还。





绣阁数行题了壁，晓屏一枕酒醒山
[4]

 ，

却疑身是梦魂间。

其三

花渐凋疏不耐风，画帘垂地晚堂空，

堕阶萦藓
[5]

 舞愁红
[6]

 。





腻粉半粘金靥子
[7]

 ，残香犹暖绣熏笼，

蕙心
[8]

 无处与人同。

其四

揽镜无言泪欲流，凝情半日懒梳头，

一庭疏雨湿春愁。





杨柳只知伤怨别，杏花应信损娇羞，

泪沾魂断轸
[9]

 离忧。

其五

半踏
[10]

 长裾宛约行，晚帘疏处见分明，

此时堪恨昧平生。





早是消魂残烛影，更愁闻着品
[11]

 弦声，

杳无消息若为情
[12]

 。

其六

兰沐
[13]

 初休曲槛前，缓风迟日
[14]

 洗头天，

湿云新敛未梳蝉。





翠袂半将遮粉臆
[15]

 ，宝钗长欲坠香肩，

此时模样不禁怜。

其七

风递残香出绣帘，团窠
[16]

 金凤舞襜襜
[17]

 ，

落花微雨恨相兼。





何处去来狂太甚，空推宿酒
[18]

 睡无厌
[19]

 ，

争教人不别猜嫌。

其八

轻打银筝坠燕泥，断丝高罥
[20]

 画楼西，

花冠
[21]

 闲上午墙啼。





粉箨
[22]

 半开新竹径，红苞尽落旧桃蹊
[23]

 ，

不堪终日闭深闺。

其九

乌帽
[24]

 斜欹倒佩鱼
[25]

 ，静街偷步访仙居，

隔墙应认打门初。





将见客时微掩敛，得人怜处且生疏，

低头羞问壁边书。

清/李鱓/花鸟册（其一）


河传

其一

太平天子，
[1]

 等闲游戏，疏河千里。

柳如丝，偎倚渌波春水，长淮
[2]

 风不起。





如花殿脚三千女，
[3]

 争云雨，何处留人住？

锦帆风，烟际红，烧空，魂迷大业
[4]

 中。

其二

柳拖金缕，着烟笼雾，蒙蒙落絮。

凤凰舟上，楚女妙舞，雷喧波上鼓。





龙争虎战分中土，人无主，
[5]

 桃叶江南渡
[6]

 。

襞花笺
[7]

 艳，思牵成篇，宫娥相与传。

其三

花落烟薄，谢家池阁，寂寞春深。

翠蛾轻敛意沉吟，沾襟，无人知此心。





玉炉香断霜灰冷
[8]

 ，帘铺影，梁燕归红杏。

晚来天，空悄然
[9]

 ，孤眠，枕檀云髻偏。

其四

风飐波敛，团荷闪闪，珠倾露点。

木兰舟上，何处吴娃越艳
[10]

 ，藕花红照脸。





大堤
[11]

 狂杀襄阳客，烟波隔，渺渺湖光白。

身已归，心不归，斜晖，远汀鸂鶒飞。




[1]
 太平天子：指隋炀帝。




[2]
 长淮：淮水。




[3]
 “如花”句：为隋炀帝牵羊挽舟的很多美女。




[4]
 大业：隋炀帝年号。




[5]
 “龙争”两句：批隋末群雄争斗，瓜分国土，天下无人主宰。




[6]
 桃叶江南渡：江南桃叶渡。故址在今江苏南京秦淮河畔。




[7]
 襞（bì）花笺：折叠精致华美的诗笺。这里指作诗。




[8]
 霜灰冷：香灰冷如霜。




[9]
 悄然：忧愁。




[10]
 吴娃越艳：吴越美女。




[11]
 大堤：即《大堤曲》，乐府名。

清/李鱓/花卉册（其一）


菩萨蛮

其一

月华如水笼香砌，金环碎撼
[1]

 门初闭。

寒影堕高檐，钩垂一面帘。





碧烟轻袅袅，红颤灯花笑。

即此是高唐
[2]

 ，掩屏秋梦长。

其二

花冠
[3]

 频鼓墙头翼，东方澹白连窗色。

门外早莺声，背楼残月明。





薄寒笼醉态，依旧铅华
[4]

 在。

握手送人归，半拖金缕衣。

其三

小庭花落无人扫，疏香满地东风老。

春晚信沉沉，天涯何处寻。





晓堂屏六扇，眉共湘山远
[5]

 。

争奈别离心，近来尤不禁。

其四

青岩碧洞经朝雨，隔花相唤南溪去。

一只木兰船，波平远浸天。





扣舷
[6]

 惊翡翠，嫩玉抬香臂。

红日欲沉西，烟中遥解觽
[7]

 。

其五

木绵花映丛祠小，越禽
[8]

 声里春光晓。

铜鼓与蛮歌，南人祈赛多。





客帆风正急，茜袖
[9]

 偎樯立。

极浦几回头，烟波无限愁。




[1]
 碎撼：闭门时门环震动声。




[2]
 高唐：用宋玉《高唐赋》楚王游高唐梦神女事。




[3]
 花冠：雄鸡。




[4]
 铅华：铅粉，妇女妆饰品。




[5]
 “眉共”句：眉色如画屏上湘山。即远山眉。




[6]
 扣舷：敲击舷打节拍，以应船歌。




[7]
 解觽（xī）：解下佩物。觽，古人的一种佩饰。




[8]
 越禽：南方之鸟，有以为孔雀。




[9]
 茜（qiàn）袖：红色衣袖。




河渎神

其一

汾水
[1]

 碧依依，黄云落叶初飞。

翠华
[2]

 一去不言归，庙门空掩斜晖。





四壁阴森排古画，依旧琼轮羽驾
[3]

 。

小殿沉沉清夜，银灯飘落香灺
[4]

 。

其二

江上草芊芊，春晚湘妃庙前。

一方柳色楚南天，数行征雁联翩。





独倚朱栏情不极，魂断终朝相忆。

两桨不知消息，远汀时起鸂鶒。




[1]
 汾水：汾河，今山西省境内。




[2]
 翠华：指神仙仪仗。




[3]
 琼轮羽驾：河神所御的车驾。




[4]
 香灺（xiè）：烛烬。

清/郎世宁/花鸟图册 （其一）


虞美人

其一

红窗寂寂无人语，暗淡梨花雨。

绣罗纹地粉新描，博山
[1]

 香炷
[2]

 旋抽条
[3]

 ，暗魂消。





天涯一去无消息，终日长相忆。

教人相忆几时休？不堪枨触
[4]

 别离愁，泪还流。

其二

好风微揭帘旌起，金翼鸾相倚
[5]

 。

翠檐愁听乳禽声，此时春态暗关情，独难平。





画堂流水空相翳
[6]

 ，一穗香摇曳。

教人无处寄相思，落花芳草过前期，没人知。




[1]
 博山：博山炉，古香炉名，此处代指香炉。




[2]
 香炷：点燃着的香。炷，灯心。




[3]
 抽条：香穗，即灯花。




[4]
 枨（chéng）触：感触。




[5]
 “金翼”句：帘上绣物。




[6]
 翳（yì）：蔽、遮掩。




后庭花

其一

景阳钟动宫莺啭，露凉金殿。

轻飙
[1]

 吹起琼花旋，玉叶如剪。





晚来高阁上，珠帘卷，见坠香千片。

修蛾慢脸
[2]

 陪雕辇
[3]

 ，后庭新宴。

其二

石城依旧空江国，故宫春色。

七尺青丝芳草碧，绝世难得。





玉英凋落尽，更何人识，野棠如织。

只是教人添怨忆，怅望无极。




[1]
 轻飙（biāo）：微风。




[2]
 修蛾慢脸：长眉娇脸。




[3]
 雕辇：皇帝的车。




生查子

其一

寂寞掩朱门，正是天将暮。

暗澹小庭中，滴滴梧桐雨。





绣工夫，
[1]

 牵心绪，配尽鸳鸯缕。

待得没人时，偎倚论私语。

其二

暖日策花骢，亸鞚
[2]

 垂杨陌。

芳草惹烟青，落絮随风白。





谁家绣毂
[3]

 动香尘，隐映神仙客
[4]

 。

狂杀玉鞭郎，咫尺音容隔。

其三

金井堕高梧，玉殿笼斜月。

永巷
[5]

 寂无人，敛态愁堪绝。





玉炉寒，香烬灭，还似君恩歇。

翠辇
[6]

 不归来，幽恨将谁说。




[1]
 绣工夫：刺绣。




[2]
 亸鞚（duǒ kòng）：垂下马勒。




[3]
 绣毂（gǔ）：华美装饰的车。




[4]
 神仙客：这里指车中美女。




[5]
 永巷：皇宫中妃嫔住处，即后宫。




[6]
 翠辇：皇帝所乘的车。




临江仙

其一

霜拍井梧干叶堕，翠帏雕槛初寒。

薄铅残黛称花冠，含情无语，延伫
[1]

 倚栏干。





杳杳征轮何处去，离愁别恨千般。

不堪心绪正多端，镜奁长掩，无意对孤鸾
[2]

 。

其二

暮雨凄凄深院闭，灯前凝坐初更。

玉钗低压鬓云横，半垂罗幕，相映烛光明。





终是有心投汉佩
[3]

 ，低头但理秦筝。

燕双鸾耦
[4]

 不胜情，只愁明发
[5]

 ，将逐楚云行。




[1]
 延伫：久立。




[2]
 孤鸾：镜中孤影。




[3]
 投汉佩：用汉皋游女典故。此指女子有心赠物于情人。




[4]
 鸾耦：鸾偶。




[5]
 明发：黎明。




酒泉子

其一

空碛
[1]

 无边，万里阳关
[2]

 道路。

马萧萧，人去去，陇
[3]

 云愁。





香貂
[4]

 旧制戎衣窄，胡霜千里白。

绮罗心，魂梦隔，上高楼。

其二

曲槛小楼，正是莺花二月。

思无憀，愁欲绝，郁离襟。





展屏空对潇湘水
[5]

 ，眼前千万里。

泪掩红，眉敛翠，恨沉沉。

其三

敛态
[6]

 窗前，袅袅雀钗抛颈。

燕成双，鸾对影，耦新知
[7]

 。





玉纤澹拂眉山小，镜中嗔共照。

翠连娟，
[8]

 红缥缈，
[9]

 早妆时。




[1]
 空碛（qì） ：空阔的沙漠。




[2]
 阳关：关名，在今甘肃敦煌市西南。




[3]
 陇：地名。泛指西北塞外。




[4]
 香貂：贵重的貂皮，这里指战袍。




[5]
 潇湘水：此处指屏上的画。




[6]
 敛态：严肃的神态。




[7]
 耦新知：偶新知，新结识的知己。




[8]
 翠连娟：翠眉细曲。




[9]
 红缥缈：脸泛红晕。

清/郎世宁/花鸟图册 （其一）


清平乐

其一

愁肠欲断，正是青春半。

连理分枝鸾失伴，又是一场离散。





掩镜无语眉低，思随芳草萋萋。

凭仗东风吹梦，与郎终日东西。

其二

等闲无语，春恨如何去？

终是疏狂留不住，花暗柳浓何处。





尽日目断魂飞，晚窗斜界残晖
[1]

 。

长恨朱门薄暮，绣鞍骢马空归。




[1]
 斜界残晖：残阳斜照的景色。




更漏子

其一

听寒更，闻远雁，半夜萧娘
[1]

 深院。

扃绣户，下珠帘，满庭喷玉蟾
[2]

 。





人语静，香闺冷，红幕半垂清影。

云雨态，蕙兰心，此情江海深。

其二

今夜期，来日别，相对只堪愁绝。

偎粉面，捻瑶簪，无言泪满襟。





银箭
[3]

 落，霜华薄，墙外晓鸡咿喔。

听付嘱，恶情悰，
[4]

 断肠西复东。




[1]
 萧娘：女子的泛称。




[2]
 喷玉蟾：洒下月光。




[3]
 银箭：银制漏箭。古代计时器。




[4]
 恶情悰（cóng）：讨厌这种离别的愁绪。悰，思绪。




女冠子

其一

蕙风芝露，坛际
[1]

 残香轻度。

蕊珠宫，
[2]

 苔点分圆碧，桃花践破红。





品流巫峡外，名籍紫微
[3]

 中。

真侣墉城
[4]

 会，梦魂通。

其二

澹花瘦玉，依约神仙妆束。

佩琼文，瑞露通宵贮，幽香尽日焚
[5]

 。





碧纱笼绛节
[6]

 ，黄藕冠
[7]

 浓云
[8]

 。

勿以吹箫伴，不同群。




[1]
 坛际：祭坛边。




[2]
 蕊珠宫：神仙所居处。




[3]
 紫微：仙府，天帝所居。




[4]
 墉城：神仙所居地。




[5]
 “瑞露”二句：指为修炼，通宵贮露，终日焚香。




[6]
 绛节：绛红色符节。




[7]
 黄藕冠：黄藕色的冠。




[8]
 浓云：指头发。




风流子

其一

茅舍槿篱溪曲，鸡犬自南自北。

菰叶长，水葓
[1]

 开，门外春波涨渌。

听织，声促，轧轧鸣梭穿屋。

其二

楼倚长衢
[2]

 欲暮，瞥见神仙伴侣。

微傅粉，拢梳头，隐映画帘开处。

无语，无绪，慢曳罗裙归去。

其三

金络玉衔嘶马，系向绿杨阴下。

朱户掩，绣帘垂，曲院水流花谢。

欢罢，归也，犹在九衢深夜。




[1]
 菰（gū）叶、水葓：两种浅水生植物。




[2]
 长衢：长街。

清/郎世宁/花鸟图册 （其一）


定西番

其一

鸡禄山
[1]

 前游骑，

边草白，朔天
[2]

 明，马蹄轻。





鹊面弓离短韔
[3]

 ，弯来月欲成。

一只鸣髇
[4]

 云外，晓鸿惊。

其二

帝子
[5]

 枕前秋夜，

霜幄冷，月华明，正三更。





何处戍楼寒笛，梦残闻一声。

遥想汉关万里，泪纵横。




[1]
 鸡禄山：山名，今内蒙古境内。




[2]
 朔天：北方的天。




[3]
 韔（chàng）：弓囊。




[4]
 鸣髇（xiāo）：响箭。




[5]
 帝子：帝王之女。指汉代去西番和亲的公主。




河满子

冠剑不随君去，江河还共恩深。

歌袖半遮眉黛惨，泪珠旋滴衣襟。

惆怅云愁雨怨，断魂何处相寻。


玉蝴蝶

春欲尽，景仍长，满园花正黄。

粉翅
[1]

 两悠飏
[2]

 ，翩翩过短墙。





鲜飙
[3]

 暖，牵游伴，飞去立残芳。

无语对萧娘，舞衫沉麝香。




[1]
 粉翅：蝴蝶。




[2]
 两悠飏：两翅飞扬。




[3]
 鲜飙：清新的春风。




八拍蛮

孔雀尾拖金线长，怕人飞起入丁香。

越女沙头争拾翠
[1]

 ，相呼归去背斜阳。




[1]
 拾翠：拾取翠鸟羽毛以为饰品，这里指妇女春游。




竹枝

其一

门前春水[竹枝]
 白蘋花[女儿]
 ，
[1]



岸上无人[竹枝]
 小艇斜[女儿]
 。

商女
[2]

 经过[竹枝]
 江欲暮[女儿]
 ，

散抛残食[竹枝]
 饲神鸦
[3]

 [女儿]
 。

其二

乱绳千结[竹枝]
 绊人深[女儿]
 ，

越罗万丈[竹枝]
 表长寻
[4]

 [女儿]
 。

杨柳在身[竹枝]
 垂意绪[女儿]
 ，

藕花落尽[竹枝]
 见莲心
[5]

 [女儿]
 。




[1]
 竹枝、女儿：唱歌时众人随和的声字。下同。




[2]
 商女：歌女。




[3]
 神鸦：乌鸦，因栖息于神祠而称。




[4]
 寻：长度单位，八尺为一寻。




[5]
 莲心：双关“怜心”。




思帝乡

如何？遣情情更多。

永日水堂帘下，敛羞蛾。

六幅罗裙窣地，微行曳碧波。

看尽满池疏雨，打团荷。

清/钱维城/山水花鸟册（其一）


上行杯

其一

草草离亭鞍马，从远道此地分衿
[1]

 。

燕宋秦吴千万里。





无辞一醉。野棠开，江草湿。

伫立，沾泣，征骑骎骎
[2]

 。

其二

离棹逡巡
[3]

 欲动，临极浦故人相送。

去住心情知不共。





金船
[4]

 满捧。绮罗愁，丝管咽。

回别，帆影灭，江浪如雪。




[1]
 分衿：分别。




[2]
 骎骎（qīn）：马疾行貌。




[3]
 逡巡：迟疑徘徊，欲行又止。




[4]
 金船：大酒器。




谒金门

留不得，留得也应无益。

白纻春衫如雪色，扬州初去日。





轻别离，甘抛掷。江上满帆风疾。

却羡彩鸳三十六，孤鸾还一只。


思越人

其一

古台
[1]

 平，芳草远，馆娃宫
[2]

 外春深。

翠黛空留千载恨，教人何处相寻。





绮罗无复当时事，露花点滴香泪。

惆怅遥天横渌水，鸳鸯对对飞起。

其二

渚莲枯，宫树老，长洲
[3]

 废苑萧条。

想象玉人
[4]

 空处所，月明独上溪桥。





经春初败秋风起，红兰绿蕙愁死。

一片风流伤心地，魂消目断西子。




[1]
 古台：此处指姑苏台。吴王夫差为西施而筑。




[2]
 馆娃宫：吴王夫差为西施建。




[3]
 长洲：今江苏吴县市太湖北。




[4]
 玉人：指西施。




杨柳枝

其一

阊门
[1]

 风暖落花干，飞遍江城雪不寒。

独有晚来临水驿，闲人多凭赤栏干。

其二

有池有榭即蒙蒙
[2]

 ，浸润翻成长养
[3]

 功。

恰似有人长点检
[4]

 ，着行
[5]

 排立向春风。

其三

根柢
[6]

 虽然傍浊河，无妨终日近笙歌。

骖骖金带
[7]

 谁堪比，还共黄莺不较多。

其四

万株枯槁怨亡隋，似吊吴台
[8]

 各自垂。

好是淮阴明月里，酒楼横笛不胜吹。




[1]
 阊（chāng） 门：吴王阖闾所建的城门，为苏州城西门。




[2]
 蒙蒙：柳絮飞舞之状。




[3]
 长养：长期养育。




[4]
 长点检：常清理。




[5]
 着行（háng）：成行。




[6]
 根柢（dǐ）：此处指杨柳的根部。




[7]
 骖骖（cān）金带：形容柳条如随风飘舞的金带。




[8]
 吴台：姑苏台。




望梅花

数枝开与短墙平，见雪萼红跗
[1]

 相映。

引起谁人边塞情。





帘外欲三更，吹断离愁月正明，

空听隔江声。




[1]
 红跗（fū）：红色花萼的基部。




渔歌子

其一

草芊芊，波漾漾，湖边草色连波涨。

沿蓼岸，泊枫汀，天际玉轮
[1]

 初上。





扣舷歌，联极望，
[2]

 桨声伊轧知何向。

黄鹄
[3]

 叫，白鸥眠，谁似侬家疏旷。

其二

泛流萤，明又灭，夜凉水冷东湾阔。

风浩浩，笛寥寥，万顷金波
[4]

 澄澈。





杜若
[5]

 洲，香郁烈，一声宿雁霜时节。

经霅水
[6]

 ，过松江，尽属侬家日月。




[1]
 玉轮：月亮。




[2]
 联极望：四面张望。




[3]
 黄鹄（hú）：天鹅。




[4]
 金波：月光。




[5]
 杜若：香草名。




[6]
 霅（zhá）水：水名。在今浙江省境内。




魏承斑 十五首


魏承斑，生卒年不详。其父为前蜀皇帝王建养子，曾获封齐王。承斑为驸马都尉，官至太尉。前蜀国亡后，与其父同时被杀。

清/余稚/花鸟图册（其一）


菩萨蛮

其一

罗裾薄薄秋波染，眉间画时山两点。

相见绮筵时，深情暗共知。





翠翘云鬓动，敛态弹金凤
[1]

 。

宴罢入兰房，邀人解佩珰
[2]

 。

其二

罗衣隐约金泥画
[3]

 ，玳筵
[4]

 一曲当秋夜。

声颤觑人娇，云鬟袅翠翘。





酒醺红玉
[5]

 软，眉翠秋山远。

绣幌麝烟沉，谁人知两心。




[1]
 金凤：有金凤图案的琴。




[2]
 佩珰：玉佩耳环之类的饰品。




[3]
 金泥画：泥金画，金粉涂饰的画。




[4]
 玳筵：盛筵。




[5]
 红玉：以红色玉石喻美人。




满宫花

雪霏霏，风凛凛，玉郎何处狂饮。

醉时想得纵风流，罗帐香帏鸳寝。





春朝秋夜思君甚，愁见绣屏孤枕。

少年何事负初心，泪滴缕金双衽
[1]

 。




[1]
 双衽（rèn）：双袖。

清/余稚/花鸟图册（其一）


木兰花

小芙蓉，香旖旎
[1]

 ，碧玉堂深清似水。

闭宝匣，掩金铺，倚屏拖袖愁如醉。





迟迟好景烟花媚，曲渚鸳鸯眠锦翅。

凝然愁望静相思，一双笑靥
[2]

 嚬香蕊
[3]

 。




[1]
 旖旎（yǐ nǐ）：柔美貌。




[2]
 笑靥：笑时面颊上的酒窝。




[3]
 香蕊：靥饰。




玉楼春

其一

寂寂画堂梁上燕，高卷翠帘横数扇
[1]

 。

一庭春色恼人来，满地落花红几片。





愁倚锦屏低雪面，泪滴绣罗金缕线。

好天凉月尽伤心，为是玉郎长不见。

其二

轻敛翠蛾呈皓齿，莺啭
[2]

 一枝花影里。

声声清迥
[3]

 遏行云
[4]

 ，寂寂画梁尘暗起
[5]

 。





玉斝
[6]

 满斟情未已，促坐王孙公子醉。

春风筵上贯珠
[7]

 匀，艳色韶颜娇旖旎。




[1]
 横数扇：窗开数扇。




[2]
 莺啭：歌声如莺鸣百啭。




[3]
 清迥：清远。




[4]
 遏行云：阻遏行云，喻歌声响亮美妙。




[5]
 “寂寂”句：形容歌声响亮震动梁上尘土。




[6]
 玉斝（jiǎ）：玉酒杯。




[7]
 贯珠：喻歌声圆润美妙。

清/余稚/花鸟图册（其一）


诉衷情

其一

高歌宴罢月初盈，诗情引恨情。

烟露冷，水流轻，思想梦难成。





罗帐袅香平，恨频生。

思君无计睡还醒，隔层城
[1]

 。

其二

春深花簇小楼台，风飘锦绣开
[2]

 。

新睡觉，步香阶，山枕印红腮。





鬓乱坠金钗，语檀
[3]

 偎。

临行执手重重嘱，几千回。

其三

银汉云晴玉漏长，蛩声悄画堂。

筠簟
[4]

 冷，碧窗凉，红蜡泪飘香。





皓月泻寒光，割人肠。

那堪独自步池塘，对鸳鸯。

其四

金风
[5]

 轻透碧窗纱，银釭焰影斜。

欹枕卧，恨何赊
[6]

 ，山掩小屏霞。





云雨别吴娃，想容华。

梦成几度绕天涯，到君家。

其五

春情满眼脸红绡
[7]

 ，娇妒索人饶。

星靥
[8]

 小，玉珰摇，几共醉春朝。





别后忆纤腰，梦魂劳。

如今风叶又萧萧，恨迢迢。




[1]
 层城：传说昆仑山有层城九重，上层为太帝所居。这里比喻相隔遥远。




[2]
 锦绣开：这里指锦绣帘开。




[3]
 檀：檀郎，代指情郎。一说为檀口，浅红的嘴唇。




[4]
 筠簟（yún diàn）：竹席。




[5]
 金风：秋风。




[6]
 何赊：何多。




[7]
 脸红绡：脸色红润如薄绸。




[8]
 星靥：脸上的酒窝。




生查子

其一

烟雨晚晴天，零落花无语。

难话此时心，梁燕双来去。





琴韵对薰风
[1]

 ，有恨和情抚。

肠断断弦频，泪滴黄金缕。

其二

寂寞画堂空，深夜垂罗幕。

灯暗锦屏欹，月冷珠帘薄。





愁恨梦难成，何处贪欢乐。

看看又春来，还是长萧索。




[1]
 薰风：香风。




[image: ]


清/余稚/花鸟图册（其一）


黄钟乐

池塘烟暖草萋萋，惆怅闲宵含恨，

愁坐思堪迷。

遥想玉人情事远，音容浑似隔桃溪。





偏记同欢秋月低，帘外论心
[1]

 花畔，

和醉暗相携。

何事春来君不见，梦魂长在锦江西。




[1]
 论心：谈心。




渔歌子

柳如眉，云似发。蛟绡雾縠笼香雪
[1]

 。

梦魂惊，钟漏歇，窗外晓莺残月。





几多情，无处说。落花飞絮清明节。

少年郎，容易别，一去音书断绝。




[1]
 香雪：形容人的肌肤美白。




鹿虔扆 六首


鹿虔扆（yǐ），生卒年不详。后蜀进士，曾为永泰军节度使，进检校太尉，加太保。蜀亡后不仕。


临江仙

其一

金锁重门荒苑静，绮窗愁对秋空。

翠华一去寂无踪，
[1]

 玉楼歌吹，声断已随风。





烟月不知人事改，夜阑还照深宫。

藕花相向野塘中，暗伤亡国，清露泣香红。

其二

无赖
[2]

 晓莺惊梦断，起来残醉初醒。

映窗丝柳袅烟青，翠帘慵卷，约砌
[3]

 杏花零。





一自玉郎游冶去，莲凋月惨
[4]

 仪形。

暮天微雨洒闲庭，手挼
[5]

 裙带，无语倚云屏。




[1]
 “翠华”句：指后蜀国亡事。翠华：喻皇帝仪仗，借指蜀后主仪仗。




[2]
 无赖：无奈。




[3]
 约砌：沿着台阶。




[4]
 莲凋月惨：如凋谢之莲，如惨淡之月，形容仪容。




[5]
 挼（ruó）：揉搓。




女冠子

其一

凤楼琪树，惆怅刘郎一去，正春深。

洞里愁空结，人间信莫寻
[1]

 。





竹疏斋殿迥
[2]

 ，松密醮坛阴。

倚云低首望，可知心。

其二

步虚坛
[3]

 上，绛节霓旌相向，引真仙。

玉佩摇蟾影，金炉袅麝烟。





露浓霜简湿，风紧羽衣
[4]

 偏。

欲留难得住，却归天。




[1]
 信莫寻：料想无法寻找。




[2]
 迥：远。




[3]
 步虚坛：道士诵经坛。




[4]
 羽衣：道士服饰。




思越人

翠屏欹，银烛背，漏残清夜迢迢。

双带绣窠盘锦荐，
[1]

 泪浸花暗香消。





珊瑚枕腻鸦鬟
[2]

 乱，玉纤慵整云散。

苦是适来新梦见，离肠争不千断。




[1]
 “双带”句：大意为，彩绣花团的衣带盘曲于锦席。 锦荐，锦席。




[2]
 鸦鬟：发式，双鬟。有解为漆黑的鬟发。




虞美人

卷荷香澹浮烟渚，绿嫩擎新雨。

锁窗疏透晓风清，象床珍簟冷光轻，水纹
[1]

 平。





九疑
[2]

 黛色屏斜掩，枕上眉心敛。

不堪相望病将成，钿昏
[3]

 檀粉泪纵横，不胜情。




[1]
 水纹：席上的纹。




[2]
 九疑：即九嶷，山名。此处指屏上图案。




[3]
 钿昏：指首饰色泽暗淡。




阎选 八首


阎选，生卒年不详。终身布衣，时称阎处士。

清/蒲华/竹菊花图


虞美人

其一

粉融红腻莲房绽，
[1]

 脸动双波慢
[2]

 。

小鱼衔玉
[3]

 鬓钗横，石榴裙染象纱轻，转娉婷。





偷期
[4]

 锦浪荷深处，一梦云兼雨。

臂留檀印齿痕香，深秋不寐漏初长，尽思量。

其二

楚腰
[5]

 蛴领
[6]

 团香玉
[7]

 ，鬓叠深深绿。

月蛾星眼笑微嚬，柳夭桃艳不胜春，晚妆匀。





水纹簟映青纱帐，雾罩秋波上。

一枝娇卧醉芙蓉，良宵不得与君同，恨忡忡。




[1]
 “粉融”句：形容美人脸如莲花绽开。




[2]
 双波慢：形容眼睛之美。双波，眼波。慢，通“曼”，美。




[3]
 小鱼衔玉：指首饰样式。




[4]
 偷期：暗自约会。




[5]
 楚腰：细腰。




[6]
 蛴领：洁白细长的颈。




[7]
 香玉：形容肌肤如玉。




临江仙

其一

雨停荷芰逗
[1]

 浓香，岸边蝉噪垂杨。

物华
[2]

 空有旧池塘。

不逢仙子，何处梦襄王。
[3]







珍簟对欹鸳枕冷，此来尘暗凄凉。

欲凭危槛恨偏长。

藕花珠缀，犹似汗凝妆。

其二

十二高峰
[4]

 天外寒，竹梢轻拂仙坛。

宝衣
[5]

 行雨在云端。

画帘深殿，香雾冷风残。





欲问楚王何处去？翠屏犹掩金鸾。

猿啼明月照空滩。

孤舟行客，惊梦亦艰难。




[1]
 逗：透逗、透出。




[2]
 物华：自然美景。




[3]
 “不逢”两句：用宋玉《高唐赋》楚王与巫山女事。




[4]
 十二高峰：指巫山十二峰，用宋玉《高唐赋》巫山神女事。




[5]
 宝衣：巫山神女所穿。




浣溪沙

寂寞流苏冷绣茵，倚屏山枕惹香尘，

小庭花露泣浓春。





刘阮信非仙洞客，
[1]

 嫦娥终是月中人，

此生无路访东邻
[2]

 。




[1]
 “刘阮”句：指刘晨、阮肇采药遇仙女事。信非，确实不是。




[2]
 东邻：借指美女。




八拍蛮

其一

云锁嫩黄烟柳细，风吹红蒂雪梅残。

光影不胜闺阁恨，行行坐坐
[1]

 黛眉攒。

其二

愁锁黛眉烟易惨，泪飘红脸粉难匀。

憔悴不知缘底事
[2]

 ，遇人推道
[3]

 不宜春。




[1]
 行行坐坐：行坐不安状。




[2]
 缘底事：缘何事。




[3]
 推道：推说。




河传

秋雨，秋雨，无昼无夜，滴滴霏霏。

暗灯凉簟怨分离，妖姬，不胜悲。





西风稍急喧窗竹，停又续，腻脸悬双玉
[1]

 。

几回邀约雁来时，违期，雁归人不归。




[1]
 双玉：双泪。

清/吴昌硕/牡丹水仙图


尹鹗 六首


尹鹗，生卒年不详，成都人。仕前蜀为翰林、校书郎，累官至参卿。


临江仙

其一

一番荷芰生池沼，槛前风送馨香。

昔年于此伴萧娘
[1]

 ，相偎伫立，牵惹叙衷肠。





时逞笑容无限态，还如菡萏争芳。

别来虚遣思悠飏，慵窥往事，金锁小兰房。

其二

深秋寒夜银河静，月明深院中庭。

西窗乡梦等闲成，逡巡觉后，
[2]

 特地恨难平。





红烛半消残焰短，依稀暗背银屏。

枕前何事最伤情，梧桐叶上，点点露珠零。




[1]
 萧娘：女子的泛称。




[2]
 逡巡觉后：顷刻醒来后。




满宫花

月沉沉，人悄悄，一炷后庭香袅。

风流帝子不归来，满地禁花慵扫。





离恨多，相见少，何处醉迷三岛
[1]

 。

漏清宫树子规啼，愁锁碧窗春晓。




[1]
 三岛：仙境，即三神山。




杏园芳

严妆嫩脸花明，教人见了关情。

含羞举步越罗轻，称娉婷。





终朝咫尺窥香阁，迢遥似隔层城
[1]

 。

何时休遣梦相萦，入云屏
[2]

 。




[1]
 隔层城：隔仙境，比喻难相见。




[2]
 入云屏：屏画中相见，引申为梦中相见。




醉公子

暮烟笼藓砌
[1]

 ，戟门
[2]

 犹未闭。

尽日醉寻春，归来月满身。





离鞍偎绣袂
[3]

 ，坠巾花乱缀。

何处恼佳人，檀痕
[4]

 衣上新。




[1]
 藓砌：有苔藓的台阶。




[2]
 戟门：显贵家的门，门前立戟，故称。




[3]
 绣袂：代指女子。




[4]
 檀痕：口红。




菩萨蛮

陇云暗合秋天白，俯窗独坐窥烟陌。

楼际角重吹，黄昏方醉归。





荒唐难共语，明日还应去。

上马出门时，金鞭莫与伊。

清/吴昌硕/天竹水仙图


毛熙震 二十九首


毛熙震，蜀人，生卒年不详。仕后蜀，官至秘书监。

清/吴昌硕/沈香亭牡丹图


浣溪沙

其一

春暮黄莺下砌前，水晶帘影露珠悬，

绮霞低映晚晴天。





弱柳万条垂翠带，残红满地碎香钿，

蕙风飘荡散轻烟。

其二

花榭香红烟景迷，满庭芳草绿萋萋，

金铺闲掩绣帘低。





紫燕一双娇语碎，翠屏十二晚峰
[1]

 齐，

梦魂消散醉空闺。

其三

晚起红房醉欲消，绿鬟云散袅金翘，

雪香花语不胜娇。





好是向人柔弱处，玉纤时急
[2]

 绣裙腰，

春心牵惹转无憀。

其四

一只横钗坠髻丛，静眠珍簟起来慵，

绣罗红嫩抹酥胸
[3]

 。





羞敛细蛾魂暗断，困迷无语思犹浓，

小屏香霭碧山重。

其五

云薄罗裙绶带长，满身新裛
[4]

 瑞龙香，

翠钿斜映艳梅妆
[5]

 。





佯不觑人空婉约，笑和娇语太猖狂，

忍教牵恨暗形相
[6]

 。

其六

碧玉冠轻袅燕钗，捧心无语步香阶，

缓移弓底绣罗鞋。





暗想欢娱何计好，岂堪期约有时乖
[7]

 ，

日高深院正忘怀。

其七

半醉凝情卧绣茵
[8]

 ，睡容无力卸罗裙，

玉笼鹦鹉厌听闻。





慵整落钗金翡翠，象梳
[9]

 欹鬓月生云，

锦屏绡幌麝烟熏。




[1]
 十二晚峰：巫山十二峰。




[2]
 急：紧。




[3]
 抹酥胸：即抹胸，胸间小衣。




[4]
 裛（yì）：熏染。




[5]
 艳梅妆：即梅花妆。




[6]
 暗形相：偷看、暗中打量。




[7]
 乖：背离、违背。




[8]
 绣茵：绣花垫褥。




[9]
 象梳：象牙梳。




临江仙

其一

南齐天子
[1]

 宠婵娟
[2]

 ，六宫罗绮三千。

潘妃
[3]

 娇艳独芳妍，椒房兰洞，云雨降神仙。





纵态迷欢心不足，风流可惜当年。

纤腰婉约步金莲
[4]

 ，妖君倾国，
[5]

 犹自至今传。

其二

幽闺欲曙闻莺啭，红窗月影微明。

好风频谢落花声，隔帏残烛，犹照绮屏筝。





绣被锦茵眠玉
[6]

 暖，炷香斜袅烟轻。

澹蛾羞敛不胜情，暗思闲梦，何处逐云行。




[1]
 南齐天子：南朝齐帝萧宝卷，国亡被杀。




[2]
 婵娟：泛指美女，一指潘妃。




[3]
 潘妃：萧宝卷之宠妃，国亡后自缢。




[4]
 约步金莲：萧宝卷曾命人凿金为莲花以贴地，使潘妃行其上，曰：“此步步生莲华也。”




[5]
 妖君倾国：媚惑国君，使国家倾覆。




[6]
 眠玉：指睡眠中的美人。




更漏子

其一

秋色清，河影澹，深户烛寒光暗。

绡幌碧，锦衾红，博山香炷融。





更漏咽，蛩鸣切，满院霜华如雪。

新月上，薄云收，映帘悬玉钩
[1]

 。

其二

烟月寒，秋夜静，漏转金壶初永
[2]

 。

罗幕下，绣屏空，灯花结碎红。





人悄悄，愁无了，思梦不成难晓。

长忆得，与郎期，窃香
[3]

 私语时。




[1]
 玉钩：弯月。




[2]
 初永：深秋夜转长，或长夜刚刚开始。




[3]
 窃香：指男女幽会偷情。典出晋贾充之女窃香私赠情郎韩寿事。

清/吴昌硕/写意花卉


女冠子

其一

碧桃红杏，迟日
[1]

 媚笼光影，彩霞深。

香暖薰莺语，风清引鹤音。





翠鬟冠玉叶
[2]

 ，霓袖
[3]

 捧瑶琴。

应共吹箫侣
[4]

 ，暗相寻。

其二

修蛾慢脸，
[5]

 不语檀心
[6]

 一点，小山妆。

蝉鬓低含绿，罗衣澹拂黄。





闷来深院里，闲步落花傍。

纤手轻轻整，玉炉香。




[1]
 迟日：春日。




[2]
 玉叶：女冠头上所戴物。




[3]
 霓袖：彩袖。




[4]
 吹箫侣：指弄玉和萧史事。




[5]
 修蛾慢脸：细长的眉、修美的脸。慢，通“曼”。




[6]
 檀心：红唇。




清平乐

春光欲暮，寂寞闲庭户。

粉蝶双双穿槛舞，帘卷晚天疏雨。





含愁独倚闺帏，玉炉烟断香微。

正是消魂时节，东风满树花飞。


南歌子

其一

远山愁黛碧，横波慢脸明。

腻香红玉茜罗轻。

深院晚堂人静，理银筝。





鬓动行云影，裙遮点屐声。

娇羞爱问曲中名。

杨柳杏花时节，几多情？

其二

惹恨还添恨，牵肠即断肠。

凝情不语一枝芳。

独映画帘闲立，绣衣香。





暗想为云女
[1]

 ，应怜傅粉郎
[2]

 。

晚来轻步出闺房。

髻慢
[3]

 钗横无力，纵猖狂。




[1]
 为云女：指巫山神女。比喻所思美女。




[2]
 傅粉郎：指魏何晏，后世以此泛指美男子。




[3]
 髻慢：发髻乱。慢通“漫”，散乱。




河满子

其一

寂寞芳菲暗度，岁华如箭堪惊。

缅想旧欢多少事，转添春思难平。

曲槛丝垂金柳，小窗弦断银筝。





深院空闻燕语，满园闲落花轻。

一片相思休不得，忍教长日愁生。

谁见夕阳孤梦，觉来无限伤情。

其二

无语残妆澹薄，含羞亸袂
[1]

 轻盈。

几度香闺眠过晓，绮窗疏日微明。

云母帐
[2]

 中偷惜，水晶枕上初惊。





笑靥嫩疑花坼，愁眉翠敛山横。

相望只教添怅恨，整鬟时见纤琼
[3]

 。

独倚朱扉闲立，谁知别有深情。




[1]
 亸（duǒ）袂：垂袖。




[2]
 云母帐：以云母为饰的帐。




[3]
 纤琼：指佳人手指。

清/吴昌硕/菊花


小重山

梁燕双飞画阁前，寂寥多少恨，懒孤眠。

晓来闲处想君怜。

红罗帐，金鸭
[1]

 冷沉烟。





谁信损婵娟
[2]

 ，倚屏啼玉箸
[3]

 ，湿香钿。

四肢无力上秋千。

群花谢，愁对艳阳天。




[1]
 金鸭：金鸭香炉。




[2]
 损婵娟：损坏美好姿态。




[3]
 玉箸：比喻眼泪。




定西番

苍翠浓阴满院，

莺对语，蝶交飞，戏蔷薇。

斜日倚栏风好，余香出绣衣。

未得玉郎消息，几时归。


木兰花

掩朱扉，钩翠箔
[1]

 ，满院莺声春寂寞。

匀粉泪，恨檀郎，一去不归花又落。





对斜晖，临小阁，前事岂堪重想着。

金带
[2]

 冷，画屏幽，宝帐慵熏兰麝薄。




[1]
 翠箔：翠帘。




[2]
 金带：指金带枕。




后庭花

其一

莺啼燕语芳菲节，瑞庭
[1]

 花发。

昔时欢宴歌声揭
[2]

 ，管弦清越。





自从陵谷
[3]

 追游歇，画梁尘黦
[4]

 。

伤心一片如珪月
[5]

 ，闲锁宫阙。

其二

轻盈舞妓含芳艳，竞妆新脸。

步摇珠翠修蛾敛，腻鬟云染。





歌声慢发开檀点，绣衫斜掩。

时将纤手匀红脸，笑拈金靥。

其三

越罗小袖新香蒨
[6]

 ，薄笼金钏。

倚栏无语摇轻扇，半遮匀面。





春残日暖莺娇懒，满庭花片。

争不教人长相见，画堂深院。




[1]
 瑞庭：宫庭。




[2]
 揭：揭调、高调。




[3]
 陵谷：指地面高低形势的变动。比喻世事之变迁。




[4]
 尘黦（ yuè）：尘斑。




[5]
 珪月：如玉之月。




[6]
 蒨（qiàn）：同“茜”，大红色。




酒泉子

其一

闲卧绣纬，慵想万般情宠。

锦檀
[1]

 偏，翘股重，翠云欹
[2]

 。





暮天屏上春山碧，映香烟雾隔。

蕙兰心，魂梦役
[3]

 ，敛蛾眉。

其二

钿匣
[4]

 舞鸾
[5]

 ，隐映艳红修碧。

月梳斜，云鬓腻，粉香寒。





晓花微敛轻呵展
[6]

 ，袅钗金燕软。

日初升，帘半卷，对妆残。




[1]
 锦檀：有锦套的檀木枕。




[2]
 翘股、翠云：钗饰、鬟髻。




[3]
 役：牵绊。




[4]
 钿匣：镜匣。




[5]
 舞鸾：镜中孤影。




[6]
 呵展：用口嘘之，使舒展开。




菩萨蛮

其一

梨花满院飘香雪，高楼夜静风筝
[1]

 咽。

斜月照帘帏，忆君和梦稀。





小窗灯影背，燕语惊愁态。

屏掩断香飞，行云
[2]

 山外归。

其二

绣帘高轴
[3]

 临塘看，雨翻荷芰真珠散。

残暑晚初凉，轻风渡水香。





无憀悲往事，争那牵情思。

光影暗相催，等闲秋又来。

其三

天含残碧融春色，五陵
[4]

 薄幸
[5]

 无消息。

尽日掩朱门，离愁暗断魂。





莺啼芳树暖，燕拂回塘满。

寂寞对屏山，相思醉梦间。




[1]
 风筝：此处指风铃。




[2]
 行云：比喻远行的情人。




[3]
 高轴：书画卷轴。此处“轴”作动词用。




[4]
 五陵：富贵家所居之地。




[5]
 薄幸：薄情郎。

清/吴昌硕/秾艳灼灼云锦鲜


李珣 三十七首


李珣，字德润，生卒年不详。波斯人后裔，后定居梓州（今四川省三台县），前蜀亡后不仕，隐居。

清/吴昌硕/朝日红荷


浣溪沙

其一

入夏偏宜澹薄妆，越罗衣褪郁金黄
[1]

 ，

翠钿檀注
[2]

 助容光。





相见无言还有恨，几回拚却
[3]

 又思量，

月窗香径梦悠飏。

其二

晚出闲庭看海棠，风流学得内家妆
[4]

 ，

小钗横戴一枝芳。





镂玉梳斜云鬓腻，缕金衣透雪肌香，

暗思何事立残阳。

其三

访旧伤离欲断魂，无因重见玉楼人，

六街
[5]

 微雨镂香尘。





早为不逢巫峡梦，
[6]

 那堪虚度锦江春，

遇花倾酒莫辞频。

其四

红藕花香到槛频，可堪闲忆似花人，

旧欢如梦绝音尘。





翠叠画屏山隐隐，冷铺纹簟水潾潾
[7]

 ，

断魂何处一蝉新。




[1]
 郁金黄：郁金香染成的黄色。




[2]
 檀注：点过口红的唇。




[3]
 拚却：舍弃。




[4]
 内家妆：内宫妆、宫人妆。




[5]
 六街：泛指繁华街市。




[6]
 “早为”句：意指本就为没有碰到巫山神女那样的艳事而遗憾。




[7]
 水潾潾：形容簟席花纹如水波潾潾。




渔歌子

其一

楚山青，湘水渌，春风澹荡看不足。

草芊芊，花簇簇，渔艇棹歌相续。





信浮沉，
[1]

 无管束，钓回乘月归湾曲。

酒盈樽，云满屋，不见人间荣辱。

其二

荻花
[2]

 秋，潇湘夜，橘洲
[3]

 佳景如屏画。

碧烟中，明月下，小艇垂纶
[4]

 初罢。





水为乡，篷作舍，鱼羹稻饭常餐也。

酒盈杯，书满架，名利不将心挂。

其三

柳垂丝，花满树，莺啼楚岸春山暮。

棹轻舟，出深浦，缓唱渔歌归去。





罢垂纶，还酌醑
[5]

 ，孤村遥指云遮处。

下长汀，临浅渡，惊起一行沙鹭。

其四

九疑山，
[6]

 三湘水，
[7]

 芦花时节秋风起。

水云间，山月里，棹月穿云游戏。





鼓清琴，倾渌蚁
[8]

 ，扁舟自得逍遥志。

任东西，无定止，不议人间醒醉。




[1]
 信浮沉：任其沉浮。比喻人生际遇，身世沉浮。




[2]
 荻花：草名。




[3]
 橘洲：又名橘子洲，在湖南长沙湘江中。




[4]
 垂纶：垂下钓丝。




[5]
 酌醑：饮美酒。




[6]
 九疑山：即九嶷山。在今湖南宁远县南，相传虞舜葬于此。




[7]
 三湘水：指与漓水、潇水、蒸水汇流后的湘水。




[8]
 渌蚁：指美酒。酒初熟有滓，浮如小蚁，故称。

清/吴昌硕/菊花


巫山一段云

其一

有客经巫峡，停桡
[1]

 向水湄。

楚王曾此梦瑶姬，一梦杳无期。





尘暗珠帘卷，香消翠幄垂。

西风回首不胜悲，暮雨洒空祠
[2]

 。

其二

古庙依青嶂，行宫
[3]

 枕碧流
[4]

 。

水声山色锁妆楼，往事思悠悠。





云雨朝还暮，烟花春复秋。

啼猿何必近孤舟，行客自多愁。




[1]
 停桡（ráo）：停桨。水湄：水岸。




[2]
 空祠：指巫山神女祠。




[3]
 行宫：这里指楚灵王游宴处，俗称细腰宫。




[4]
 碧流：指长江。




临江仙

其一

帘卷池心小阁虚，暂凉闲步徐徐。

芰荷经雨半凋疏，拂堤垂柳，蝉噪夕阳余。





不语低鬟幽思远，玉钗斜坠双鱼
[1]

 。

几回偷看寄来书，离情别恨，相隔欲何如。

其二

莺报帘前暖日红，玉炉残麝犹浓。

起来闺思尚疏慵，别愁春梦，谁解此情悰
[2]

 。





强整娇姿临宝镜，小池
[3]

 一朵芙蓉
[4]

 。

旧欢无处再寻踪，更堪回顾，屏画九疑峰。




[1]
 双鱼：钗饰。




[2]
 情悰（cóng）：情绪。




[3]
 小池：指镜子。




[4]
 芙蓉：喻美人。

王震/花鸟图


南乡子

其一

烟漠漠，雨凄凄，岸花零落鹧鸪啼。

远客扁舟临野渡，

思乡处，潮退水平春色暮。

其二

兰棹举，水纹开，竞携藤笼采莲来。

回塘深处遥相见，

邀同宴，渌酒一卮
[1]

 红上面。

其三

归路近，扣舷歌，采真珠处水风多。

曲岸小桥山月过，

烟深锁，豆蔻花垂千万朵。

其四

乘彩舫，过莲塘，棹歌惊起睡鸳鸯。

游女带香偎伴笑，

争窈窕，竞折团荷遮晚照。

其五

倾渌蚁，泛红螺，
[2]

 闲邀女伴簇笙歌。

避暑信船轻浪里，

闲游戏，夹岸荔枝红蘸水
[3]

 。

其六

云带雨，浪迎风，钓翁回棹碧湾中。

春酒
[4]

 香熟鲈鱼美，

谁同醉？缆却扁舟篷底睡。

其七

沙月静，水烟轻，芰荷香里夜船行。

绿鬟红脸谁家女？

遥相顾，缓唱棹歌极浦去。
[5]



其八

渔市散，渡船稀，越南
[6]

 云树望中微。

行客待潮天欲暮，

送春浦，愁听猩猩啼瘴雨
[7]

 。

其九

拢云髻，背犀梳，焦红
[8]

 衫映绿罗裾。

越王台
[9]

 下春风暖，

花盈岸，游赏每邀邻女伴。

其十

相见处，晚晴天，刺桐花下越台前。

暗里回眸深属意
[10]

 ，

遗双翠，骑象背人先过水。




[1]
 一卮：一杯。卮，酒器。




[2]
 泛红螺：浮酒满杯。红螺，酒器。




[3]
 蘸水：浸入水。




[4]
 春酒：冬季酿制，及春而成的酒。




[5]
 “缓唱”句：棹歌，以棹击节而歌。极浦，远浦。




[6]
 越南：古百越之地。今闽、粤之地。




[7]
 瘴雨：含瘴气的雨。瘴气，我国南部和西南部地区山林间湿热蒸发致人疾病的毒气。




[8]
 焦红：即蕉红。深红色。




[9]
 越王台：西汉南越王赵佗筑。在今广东越秀山上。




[10]
 属意：心有所属。




女冠子

其一

星高月午，丹桂青松深处。

醮坛开，金磬
[1]

 敲清露，珠幢
[2]

 立翠苔。





步虚声
[3]

 缥缈，想象思徘徊。

晓天归去路，指蓬莱。

其二

春山夜静，愁闻洞天
[4]

 疏磬。

玉堂
[5]

 虚，细雾垂珠佩，轻烟曳翠裾。





对花情脉脉，望月步徐徐。

刘阮今何处？绝来书。




[1]
 金磬：乐器。




[2]
 珠幢：以珠为饰的旌旗。




[3]
 步虚声：道士诵经的声音。




[4]
 洞天：道家称仙人所居处。




[5]
 玉堂：仙人所居。

齐白石/大富贵（牡丹）


酒泉子

其一

寂寞青楼，风触绣帘珠碎撼。

月朦胧，花暗澹，锁春愁。





寻思往事依稀梦，泪脸露桃红色重。

鬓欹蝉，钗坠凤，思悠悠。

其二

雨渍
[1]

 花零，红散香凋池两岸。

别情遥，春歌断，掩银屏。





孤帆早晚离三楚
[2]

 ，闲理钿筝愁几许？

曲中情，弦上语，不堪听。

其三

秋雨联绵，声散败荷丛里。

那堪深夜枕前听，酒初醒。





牵愁惹思更无停，烛暗香凝天欲曙。

细和烟，冷和雨，透帘旌。

其四

秋月婵娟，皎洁碧纱窗外。

照花穿竹冷沉沉，印池心。





凝露滴，砌蛩吟，惊觉谢娘残梦。

夜深斜傍枕前来，影徘徊
[3]

 。




[1]
 雨渍：雨浸。




[2]
 三楚：战国楚地。今黄淮至湖南一带。




[3]
 影徘徊：指月影徘徊。

齐白石/稻谷加荷叶


望远行

其一

春日迟迟思寂寥，行客关山路遥。

琼窗时听语莺娇，柳丝牵恨一条条。





休晕绣
[1]

 ，罢吹箫，貌逐残花暗凋。

同心犹结旧裙腰，忍辜
[2]

 风月度良宵。

其二

露滴幽庭落叶时，愁聚萧娘柳眉。

玉郎一去负佳期，水云迢递雁书迟。





屏半掩，枕斜欹，蜡泪无言对垂。

吟蛩断续漏频移，入窗明月鉴空帏
[3]

 。




[1]
 晕绣：用彩线绣成颜色调和的花纹。




[2]
 辜：辜负。




[3]
 鉴空帏：照空帏。

清/任颐/花卉册（其一）


菩萨蛮

其一

回塘风起波纹细，刺桐花里门斜闭。

残日照平芜
[1]

 ，双双飞鹧鸪。





征帆何处客，相见还相隔。

不语欲魂消，望中烟水遥。

其二

等闲
[2]

 将度三春景，帘垂碧砌参差影。

曲槛日初斜，杜鹃啼落花。





恨君容易处，又话潇湘去。
[3]



凝思倚屏山，泪流红脸斑。

其三

隔帘微雨双飞燕，砌花零落红深浅。

捻得宝筝调，心随征棹
[4]

 遥。





楚天云外路，动
[5]

 便经年去。

香断画屏深，旧欢何处寻。




[1]
 平芜：杂草繁茂的原野。




[2]
 等闲：平常、随便。




[3]
 “恨君”二句：怨恨你轻易说离别。潇湘，泛指湖南湘江流域。




[4]
 征棹：征人的船。




[5]
 动：不觉、不经意。




西溪子

金缕翠钿浮动，妆罢小窗圆梦
[1]

 。

日高时，春已老，人来到。

满地落花慵扫。

无语倚屏风，泣残红。




[1]
 圆梦：解说梦中事，从而附会人事，推测吉凶。




虞美人

金笼莺报天将曙，惊起分飞处。

夜来潜与玉郎期，多情不觉酒醒迟，失归期。





映花避月遥相送，腻髻偏垂凤
[1]

 。

却回娇步入香闺，倚屏无语捻云篦，翠眉低。




[1]
 垂凤：凤钗。




河传

其一

去去，何处？迢迢巴楚
[1]

 ，山水相连。

朝云暮雨，依旧十二峰前，猿声到客船。





愁肠岂异丁香结？因离别，故国音书绝。

想佳人花下，对明月春风，恨应同。

其二

春暮，微雨。送君南浦，
[2]

 愁敛双蛾。

落花深处，啼鸟似逐离歌，粉檀
[3]

 珠泪和。





临流更把同心结，情哽咽，后会何时节？

不堪回首，相望已隔汀洲，橹声幽。




[1]
 巴楚：巴江、楚江。




[2]
 送君南浦：江淹《别赋》：“送君南浦，伤如之何？”




[3]
 粉檀：指傅面涂唇的化妆品。

清/虚谷/九月

常玉/花中君子


插图画家索引

张萱（生卒年不详）

唐代画家，开元（713～741）年间可能任过宫廷画职。有《捣练图》《虢国夫人游春图》等名作传世。

黄筌（约903～965）

宫廷画家，曾仕前蜀、后蜀，后仕宋。开启宋一代的宫廷花鸟画法。花鸟写生第一人。其画风对后世影响深刻，成为两宋画院创作的典范。

顾闳中（910～980）

五代南唐宫廷画家，曾任南唐画院待诏。奉后主李煜之命察中书侍郎韩熙载，而作传世名画《韩熙载夜宴图》。

周文矩（生卒年不详）

五代南唐宫廷画家，曾任翰林待诏，后仕宋。擅长人物，其人物画善于表现繁华富丽的生活场景。

黄居寀（933～993）

宫廷画家，曾仕后蜀，后仕宋。与其父黄筌都是北宋花鸟画承前启后的人物。

赵昌（生卒年不详）

北宋画家，没骨花鸟自成一派，盛名于真宗大中祥符（1008～1016）年间，自号“写生赵昌”。

赵佶（1082～1135）

即宋徽宗，宋朝第八位皇帝。书法、绘画皆自成一体，创立宣和画院。将中国的工笔花鸟画推向顶峰。

李大忠（生卒年不详）

北宋末期的画家、诗人、书画收藏家。生平无考。

朱绍宗（生卒年不详）

宋朝画家，隶籍画院，工人物猫犬花禽，其秉性淡然，后恬退不仕。

李嵩（1166～1243）

南宋宫廷画家，画院待诏，钱塘人。年少时曾为木工，多绘下层社会生活。有《骷髅幻戏图》《货郎图》等名作传世。

鲁宗贵（生卒年不详）

南宋画家，钱塘人。南宋理宗绍定（1228～1233）年间时为画院待诏。

赵孟坚（1199～1267）

南宋画家，宋皇室后裔。著名画家、收藏家。工诗善文，其画精白描而多用水墨，“墨兰”画法的首创者。

毛松（生卒年不详）

南宋画家，昆山人。善画花鸟四时之景。

钱选（约1239～约1300）

湖州人，南宋进士，入元不仕。工诗善画，花鸟成就尤为突出。宋代设色工笔花鸟画的代表人物。

卫昇（生卒年不详）

南宋人，似入过南宋画院。工花鸟。

任仁发（1255～1327）

松江人，元代水利家、画家。工人物、花鸟。有《五王醉归图》等名作传世。

赵孟頫（1254～1322）

宋皇室后裔，后仕元，为元朝廷所重。著名的书法家、画家，博学多才。其绘画开启元代新画风。

朱瞻基（1398～1435）

即明宣宗，明朝第五位皇帝。擅长花鸟、动物。有《戏猿图》等传世作品。

唐寅（1470～1523）

字伯虎，明代著名才子。画家、书法家、诗人。诗、文、书、画皆有极高造诣。

陈淳（1483～1544）

明代画家，其写意花鸟对后世有深刻影响。

仇英（约1501～约1551）

与唐寅等同为“明四家”。明代最有代表性的画家之一。有《汉宫春晓图》《赤壁图》等名作传世。

项圣谟（1597～1658）

明末著名书画家、收藏家。擅长山水、花鸟。在宋代花鸟基础上发展出新趋势。

陈洪绶（1597～1652）

明末书画家、诗人。明亡后为僧，后还俗。是“具有独立风格艺术家的第一人”。

朱耷（1626～1705）

明皇室后裔，入清后为僧，号八大山人。中国画一代宗师，其水墨写意脱离传统的工笔设色，将中国画带入新的高度。

王武（1632～1690）

苏州人，清初院画名家，收藏家，擅花鸟。

恽寿平（1633～1690）

号南田，清初著名书画家，常州画派开山始祖，开创清代没骨花卉的新画风。

石涛（1642～约1708）

明皇室后裔，“清初四僧”之一，别号苦瓜和尚。中国画革新者，绘画史上重要的绘画艺术理论家。

蒋廷锡（1669～1732）

常熟人，康熙进士，宫廷画家。擅花鸟，开创“蒋派花鸟画”。

马逸（生卒年不详）

常熟人，恽寿平传人，后师从蒋廷锡。有号称“中国牡丹第一图”的《国色天香图》等作品传世。

沈铨（1682～1760）

湖州人，创“南蘋派”写生画，曾东渡日本。对日本江户时代长崎画派影响深远。深受日人推崇，被称为“舶来画家第一人”。

金农（1687～1763）

“扬州八怪”之首，扬州画派的代表人物。画风独树一帜。

李鱓（1686～1756）

“扬州八怪”之一，初奉内廷，后离职。

郎世宁（1688～1766）

意大利人，康熙年间作为传道士来中国。入宫后成为清代著名宫廷画家。是世界绘画史上“中西合璧第一人”。探索出西画中用的新画风。

钱维城（1720～1772）

乾隆十年状元，工诗善画。官至刑部侍郎，为内廷画苑领袖。

余稚（生卒年不详）

常熟人，乾隆年间宫廷画家。

虚谷（1823～1896）

初为清军参将，后为僧。誉为“晚清画苑第一家”。

居廉（1828～1904）

广东番禺人，“岭南派”著名花鸟画家。

蒲华（1832～1911）

嘉兴人，晚清著名书画家。“海派四杰”之一。

吴昌硕（1844～1927）

晚清民国时期著名画家。绘画、书法、篆刻均有极高造诣。“后海派”代表人物。

任颐（1840～1896）

即任伯年，清末杰出画家。对近现代花鸟画有深刻影响。

齐白石（1864～1957）

中国近现代绘画大师。

常玉（1900～1966）

旅法画家。西方公认的世界级绘画大师。

	Kindle电子书制作 | 李元沛



	出品人 | 吴畏





OEBPS/Image00011.jpg





OEBPS/Image00010.jpg





OEBPS/Image00013.jpg





OEBPS/Image00012.jpg





OEBPS/Image00014.jpg





OEBPS/Image00005.jpg
e
ke





OEBPS/Image00007.jpg





OEBPS/Image00006.jpg





OEBPS/Image00009.jpg





OEBPS/Image00008.jpg





OEBPS/Image00022.jpg
39 42 120 oo m) L AT 7 A7 g AR
468 R & ZAD NN E
How s
Voo sty 200 AR 4 Bl
) R R s R o 4R 4R
A7 T Ao B ) 5 o) 8 Ry
D a8l e e
gl &y ety B8 e ST






OEBPS/Image00021.jpg
R
R Gdpr o g

& Rek e LEN R e
g e B





OEBPS/Image00024.jpg





OEBPS/Image00023.jpg





OEBPS/Image00016.jpg





OEBPS/Image00015.jpg





OEBPS/Image00018.jpg





OEBPS/Image00017.jpg





OEBPS/Image00020.jpg





OEBPS/Image00019.jpg





OEBPS/Image00002.jpg
A I =

o

UR#] B 5E %

U] Rz FHS &

CRD BfE [BAD JHEAE 46

25

i (& R
Hohr 4

[EZiconesh
= %






OEBPS/Image00001.jpg





OEBPS/Image00004.jpg





OEBPS/Image00003.jpg





OEBPS/Image00089.jpg
TESNQR R
Wmm% ﬁ%%@%ﬁ
& PG T





OEBPS/Image00090.jpg





OEBPS/Image00087.jpg
oo =





OEBPS/Image00088.jpg
VN IR SR e
R AENCT R,





OEBPS/Image00093.jpg
RS
o
Nt =
AR
./,/ﬁ,,v 3

e o

cb e

v

et Bt
IR
&






OEBPS/Image00094.jpg





OEBPS/Image00091.jpg





OEBPS/Image00092.jpg





OEBPS/Image00085.jpg





OEBPS/Image00086.jpg





OEBPS/Image00096.jpg





OEBPS/Image00095.jpg





OEBPS/Image00073.jpg





OEBPS/Image00074.jpg





OEBPS/Image00067.jpg





OEBPS/Image00068.jpg





OEBPS/Image00065.jpg
Ba koA R ERAE S






OEBPS/Image00066.jpg





OEBPS/Image00071.jpg





OEBPS/Image00072.jpg





OEBPS/Image00069.jpg





OEBPS/Image00070.jpg





OEBPS/Image00084.jpg
T S R A S R KT





OEBPS/Image00078.jpg





OEBPS/Image00079.jpg





OEBPS/Image00076.jpg





OEBPS/Image00077.jpg





OEBPS/Image00082.jpg
HOETNRE ot N T WS-l B





OEBPS/Image00083.jpg
e
B R N N R A Y





OEBPS/Image00080.jpg





OEBPS/Image00081.jpg





OEBPS/Image00075.jpg





OEBPS/Image00054.jpg
[Vewh =)
a2 =]

T g
DS LE R
A Ao By ey
R T

*Ee B

RIS ke e~ Ao B -
W R alfy
SRR R A ) 5






OEBPS/Image00047.jpg





OEBPS/Image00046.jpg





OEBPS/Image00049.jpg





OEBPS/Image00048.jpg
o
}mlgmﬂn
Sl
R B
re) e
Fer
Nmﬁém
,& ?)L






OEBPS/Image00051.jpg





OEBPS/Image00050.jpg





OEBPS/Image00053.jpg





OEBPS/Image00052.jpg
Ol e S
AEROE] G 4 A s i)

DG shn B
Ayt D pve %
Cop s ERN S






OEBPS/Image00045.jpg





OEBPS/Image00058.jpg





OEBPS/Image00057.jpg





OEBPS/Image00060.jpg
ﬁa
..t% %






OEBPS/Image00059.jpg





OEBPS/Image00062.jpg
R A =R 8





OEBPS/Image00061.jpg
IREE R
AN
ﬂ%mfﬁ LSy

ﬁ M e e (R 4K





OEBPS/Image00064.jpg





OEBPS/Image00063.jpg





OEBPS/Image00056.jpg





OEBPS/Image00055.jpg





OEBPS/Image00033.jpg





OEBPS/Image00032.jpg





OEBPS/Image00034.jpg





OEBPS/Image00025.jpg





OEBPS/Image00027.jpg





OEBPS/Image00026.jpg
=
T B ok TR E

4 oL S A LR

KERLE el
e





OEBPS/Image00029.jpg





OEBPS/Image00028.jpg





OEBPS/Image00031.jpg





OEBPS/Image00030.jpg





OEBPS/Image00044.jpg





OEBPS/Image00043.jpg





OEBPS/Image00036.jpg
s ;
yﬂ:.ﬂanﬁLﬂﬁm_%ﬁﬁ%?ii.

B RNy w?%.m&%ﬁ» &






OEBPS/Image00035.jpg





OEBPS/Image00038.jpg





OEBPS/Image00037.jpg





OEBPS/Image00040.jpg





OEBPS/Image00039.jpg





OEBPS/Image00042.jpg
n§ AL 4 B RE
R A RE RN R 4 T R
BRI
w¥enw B





OEBPS/Image00041.jpg





OEBPS/Image00000.jpg





